
ӨМНӨХ ҮГ

Монгол Улсын “Хөгжлийн бодлого, төлөвлөлт, түүний удирдлагын тухай 
хууль”-ийн дагуу Улсын хөгжлийн бодлого, төлөвлөлтийн баримт бичгийг 
хамрах хугацаагаар нь “урт”, “дунд”, “богино” гэсэн гурван төрөлд ангилдаг 
билээ. Засгийн газрын зүгээс улсын төсвийг төлөвлөхдөө баримталдаг 
богино хугацааны бодлогын баримт бичгүүдийн нэг нь Улсын хөгжлийн 
жилийн төлөвлөгөө юм. Судлаач Э.Цогбаяр Монгол Улсын хөгжлийн 2022 
оны төлөвлөгөө ба 2022 оны төсвийн тухай хуулийн төслийн уялдаа холбоог 
судаллаа. 

Энэхүү судалгаанаас үзэхэд Улсын Хөгжлийн 2022 оны төлөвлөгөөнд 
багтсан арга хэмжээний зөвхөн 36 хувь нь Монгол Улсын 2022 оны төсвийн 
тухай хуулийн төсөлд тусгагдсан байна. 2022 оны 7 дугаар сард батлагдсан 
Улсын хөгжлийн жилийн төлөвлөгөө мөн оны 9 дүгээр сард УИХ-д өргөн 
баригдсан улсын төсвийн төсөлд ийнхүү хангалтгүй тусгагдсан нь Засгийн 
газрын зүгээс төсвийг төлөвлөхдөө Улсын хөгжлийн жилийн төлөвлөгөөг 
төдийлөн баримталдаггүй болохыг харуулж байна хэмээн судлаачийн 
зүгээс дүгнээд, энэхүү байдлын шалтгааныг эрх зүйн хүрээнд эрэлхийлж, 
тодорхой санал, зөвлөмж боловсрууллаа. 

Судалгааг амжилттай хийж гүйцэтгэсэн “Байэр адвайзори” ХХК-ийн 
судлаач Э.Цогбаяр, судалгааны тайланг сайжруулахад үнэтэй санал 
шүүмж өгч ажилласан хөндлөнгийн шинжээч С.Баттулга, Нээлттэй Нийгэм 
Форумын Засаглалын хөтөлбөрийн менежер Д.Оюунбадам нарт талархал 
илэрхийлье. 

Хөгжлийн бодлого болон төсвийн төлөвлөлтийн уялдааг хангах асуудлаар 
олон нийтийн дунд хэлэлцүүлэг өрнүүлэхэд энэхүү судалгаа чухал хувь 
нэмэр оруулна хэмээн найдаж байна.

Нээлттэй Нийгэм Форумын Гүйцэтгэх захирал

П.Эрдэнэжаргал



ХУРААНГУЙ

Монгол Улсын Хөгжлийн 2022 оны төлөвлөгөөнд багтсан арга хэмжээний 
36.1% нь Монгол Улсын 2022 оны төсвийн тухай хуулийн төсөлд тусгагдсан 
байна. Засгийн газраас өргөн мэдүүлж, Улсын Их Хурлаар 2021 оны 
7 дугаар сарын 1-ний өдөр батлуулсан Монгол Улсын хөгжлийн 2022 
оны төлөвлөгөөг 2021 оны 9 дүгээр сарын 30-ны өдөр өргөн мэдүүлсэн 
Монгол Улсын 2022 оны төсвийн тухай хуулийн төсөлдөө ийнхүү хангалтгүй 
тусгасны дээр тусгагдсан арга хэмжээнүүдийн санхүүжилтийн дүн нь 
хуулийн төсөл дэх төлөвлөгөөт дүнтэй харьцуулахад 4.4 дахин багассан 
байгааг анхаарууштай. Цаашид Улсын хөгжлийн жилийн төлөвлөгөөг 
илүү оновчтой төлөвлөн хэрэгжилтийг бүрэн хангах чиглэлээр дээрх 
төлөвлөгөөнд багтах арга хэмжээний санхүүжилтийн дүнг оновчтой тооцох, 
эх үүсвэрийн шийдвэрлэгдсэн байдлыг хангах асуудлаар холбогдох төрийн 
байгууллагууд (Эдийн засаг, хөгжлийн яам; Сангийн яам) хоорондын хамтын 
ажиллагааг илүү сайжруулах нь зохилтой. 

Улсын хөгжлийн жилийн төлөвлөгөөнд багтах арга хэмжээнүүдийн 
санхүүжилтийн дүнг оновчтой тооцох, эх үүсвэрийг баталгаажуулах 
асуудлын хүрээнд Сангийн яам, Үндэсний хөгжлийн газар (Эдийн засаг, 
хөгжлийн яам байгуулагдаагүй байсан) хоорондын хамтын ажиллагаа сул 
байсан, Улсын хөгжлийн жилийн төлөвлөгөөг боловсруулах, хэрэгжилтийг 
хангах чиглэлээр төрийн захиргааны байгууллагууд холбогдох хууль 
тогтоомжийн зохицуулалтыг хангалтгүй мөрдөж байгаа (Хөгжлийн 
бодлого, төлөвлөлт, түүний удирдлагын тухай хуульд нэг жилийн хугацаанд 
хэрэгжүүлэх хөгжлийн төлөвлөлтийн баримт бичигтэй холбоотой 
хариуцлагын зохицуулалт орхигдсон) зэрэг нь Монгол Улсын хөгжлийн 
2022 оны төлөвлөгөөнд багтсан арга хэмжээнүүд Монгол Улсын 2022 оны 
төсвийн тухай хуулийн төсөлд хангалтгүй тусах нөхцөл бүрдүүлжээ. 

Судлаачийн зүгээс одоо хүчин төгөлдөр мөрдөгдөж буй эрх зүйн 
зохицуулалтын хүрээнд томоохон өөрчлөлт оруулалгүй Улсын хөгжлийн 
жилийн төлөвлөгөө боловсруулах ажлыг илүү үр дүнтэйгээр зохион 
байгуулах боломжтой гэж үзсэн бөгөөд энэ тухай саналыг дэвшүүлсэн 
болно. 

Монгол Улсын Их Хурлаас 2020 онд баталсан “Хөгжлийн бодлого, төлөвлөлт, 
түүний удирдлагын тухай хууль”-ийн дагуу Монгол Улсын хөгжлийн бодлого, 
төлөвлөлтийн баримт бичгийг хамрах хугацаагаар нь “богино”, “дунд”, “урт” 
гэсэн гурван төрөлд хувааж байна. 

ДҮРСЛЭЛ 1. МОНГОЛ УЛСЫН ХӨГЖЛИЙН БОДЛОГО, ТӨЛӨВЛӨЛТИЙН 
ТОГТОЛЦООНЫ ЗУРАГЛАЛ

30 ХҮРТЭЛХ ЖИЛИЙН ХУГАЦААНД ХЭРЭГЖҮҮЛЭХ 
“АЛСЫН ХАРАА”

УРТ ХУГАЦАА

ХӨГЖЛИЙН ЗОРИЛТОТ 
ХӨТӨЛБӨР (10 ЖИЛ)

МОНГОЛ УЛС, АЙМАГ, 
НИЙСЛЭЛИЙГ ХӨГЖҮҮЛЭХ 

5 ЖИЛИЙН ҮНДСЭН ЧИГЛЭЛ 
(Улсын хөрөнгө оруулалтын 

хөтөлбөр)

ДУНД ХУГАЦАА

БОГИНО ХУГАЦАА

ЗАСГИЙН ГАЗАР, 
ЗАСАГ ДАРГЫН 

ҮЙЛ АЖИЛЛАГААНЫ 
ХӨТӨЛБӨР

(4 жил)

УЛСЫН ХӨГЖЛИЙН 
ТӨЛӨВЛӨГӨӨ БА БУСАД

(1 жил)

1 УДИРТГАЛ

МОНГОЛ УЛСЫН ХӨГЖЛИЙН 2022 ОНЫ ТӨЛӨВЛӨГӨӨ БА МОНГОЛ УЛСЫН 

2022 ОНЫ ТӨСВИЙН ТУХАЙ ХУУЛИЙН ТӨСЛИЙН УЯЛДАА

Энэ хуульд зааснаар 30 хүртэл жилийн хугацаанд хэрэгжүүлэх “Алсын 
хараа” нь Монгол Улсын урт хугацааны хөгжлийн бодлогын баримт бичиг 
байх бол дунд хугацааны буюу таван жилийн хугацаанд хэрэгжүүлэх 
хөгжлийн төлөвлөлтийн баримт бичиг нь Монгол Улсыг хөгжүүлэх таван 
жилийн үндсэн чиглэл; аймаг, нийслэл, хотыг хөгжүүлэх таван жилийн 
үндсэн чиглэл байна. Харин богино хугацаанд баримтлах улсын хөгжлийн 
бодлогын тулгуур баримт бичиг нь Хөгжлийн бодлого, төлөвлөлт, түүний 
удирдлагын тухай хуульд зааснаар Засгийн газрын үйл ажиллагааны 
хөтөлбөр, Засаг даргын үйл ажиллагааны хөтөлбөр, Монгол Улсын төсөв, 
Аймаг, нийслэл, хотын хөгжлийн жилийн төлөвлөгөө, Орон нутгийн төсвийн 
хамт Улсын хөгжлийн жилийн төлөвлөгөө байна. Иймд “Улсын хөгжлийн 
жилийн төлөвлөгөө” нь Монгол Улсын хөгжлийн бодлогыг хангах суурь 
бөгөөд улсын төсвийн хүрээнд хэрэгжүүлэх ажлын чиглэл болж байна.

Монгол Улсын хөгжлийн 2022 оны төлөвлөгөө ба Монгол Улсын 2022 оны 
төсвийн тухай хуулийн төслийн уялдааг судлах нь Монгол Улсын Үндсэн 
хуулийн 25 дугаар зүйлийн 1 дэх хэсгийн 7 дахь заалтад заасанчлан 
хөгжлийн бодлого, төлөвлөлтийн тогтвортой байдлыг хангахад Засгийн 
газраас тавьж буй хүчин чармайлтыг тодорхойлох, цаашилбал Монгол 
Улсын 2022 оны төсвийн үр дүн, үр ашигтай байдлыг үнэлэн тооцож, улсын 
сангийн бодлогын оновчтой байдлыг дээшлүүлэх чиглэлээр санал, зөвлөмж 
боловсруулан, холбогдох төрийн байгуулагуудыг дэмжин ажиллахад ач 
холбогдолтой.

Монгол Улсын хөгжлийн 2022 оны төлөвлөгөө

Улсын Их Хурлаар Монгол Улсын хөгжлийн 2022 оны төлөвлөгөөг 2021 оны 
7 дугаар сарын 1-ний өдөр хэлэлцэн баталсан. Энэхүү 56 дугаар тогтоолын 
хавсралтаас үзвэл Монгол Улсын хөгжлийн 2022 оны төлөвлөгөө нь нийт 
6 бүлгийн 23 зорилгод хуваагдах 299 арга хэмжээнээс бүрдэх ба тэдгээр 
арга хэмжээг хэрэгжүүлэхэд зориулах санхүүжилтийн хэмжээг 11 их наяд 
713 тэрбум 842.1 сая төгрөг1 гэж заажээ. 

“Монгол Улсын хөгжлийн 2022 оны төлөвлөгөө” нь Засгийн газрын үйл 
ажиллагааны хөтөлбөрт туссан зорилтыг хэрэгжүүлэхэд чиглэсэн төсөл, 
арга хэмжээг тусгасан баримт бичиг болно. Тодруулбал, Монгол Улсын 
хөгжлийн 2022 оны төлөвлөгөөг хэрэгжүүлснээр Засгийн газраас макро 
1 Санхүүжилтийн дүн тодорхойгүй арга хэмжээг судлаачийн тооцоонд тусгаагүй 

болно. 

эдийн засгийн тогтвортой байдлыг хангаж, хөрөнгө оруулалт, санхүүгийн 
эх үүсвэрүүдийг бүрэн дайчилж, ашиглалт, үр өгөөжийг дээшлүүлэн 
эдийн засгийн өсөлтийг хангах, мөн нийгмийн хөгжлийг хангах зорилтын 
хүрээнд хөдөлмөр эрхлэлтийг нэмэгдүүлж, ажлын байрыг хадгалах, ард 
иргэдийнхээ эрүүл, аюулгүй амьдрах орчныг бүрдүүлэх, байгаль орчныг 
хамгаалах, боловсрол, эрүүл мэндийн үйлчилгээний чанар, хүртээмжийг 
дээшлүүлэхийн зэрэгцээ батлан хамгаалах салбарын чадавхыг бэхжүүлж, 
энхийг эрхэмлэсэн гадаад хамтын ажиллагааг өргөжүүлнэ гэж үзсэн байна. 

Судалгаанд дэвшүүлсэн зорилтууд 

Энэ судалгааны ажлаар дамжуулан доорх зорилтод хүрэхээр зорив. Үүнд: 

• Монгол Улсын 2022 оны төсвийн тухай хуулийн төсөл нь Монгол 
Улсын хөгжлийн 2022 оны төлөвлөгөөтэй уялдах байдлыг судалж, 
нийцлийг хувьчлан тооцох;

• Хөгжлийн бодлого, төлөвлөлтийн тогтвортой байдлыг хангахад 
Засгийн газраас тавьж буй хүчин чармайлтыг тодорхойлох;

• Улсын хөгжлийн жилийн төлөвлөгөөний хэрэгжилтийг хангах 
чиглэлээр тухайн судалгаагаар тодорхойлсон асуудлуудыг 
шийдвэрлэх зорилтын хүрээнд хөгжлийн бодлогын баримт бичгийн 
уялдааг хангах, холбогдох чиглэлээр сангийн бодлогын үр дүн, 
ашигт чанарыг дээшлүүлэхэд чиглэсэн бодлогын санал, зөвлөмж 
боловсруулах.

Монгол Улсын Их Хурлын 2021 оны 56 дугаар тогтоолд зааснаар Монгол 
Улсын хөгжлийн 2022 оны төлөвлөгөөнөөс улсын төсвөөс санхүүжүүлэх 
шаардлагатай төсөл, арга хэмжээг хэрэгжих суурь нөхцөл, хэрэгцээ 
шаардлага, ач холбогдлоор нь эрэмбэлэн Монгол Улсын нэгдсэн төсвийн 
2022 оны төсвийн хүрээний мэдэгдэл, 2023-2024 оны төсвийн төсөөллийн 
тухай хууль, Төсвийн тогтвортой байдлын тухай хуульд тусгагдсан төсвийн 
тусгай шаардлага, төсвийн орлогын нөхцөл байдалтай уялдуулан Монгол 
Улсын 2022 оны төсвийн тухай хуулийн төсөлд тусгахыг Засгийн газарт 
даалгажээ. Монгол Улсын 2022 оны төсвийн тухай хуулийн төслөөс2 үзвэл 
дээр дурдагдаж буй 2993 арга хэмжээнээс нийт 108 арга хэмжээ буюу 
36.1% нь дээрх баримт бичигт тусгагдсан4 байна. Энэ нь Монгол Улсын 
нэгдсэн төсвийн төслийг боловсруулахдаа улсын хөгжлийн 2022 оны 

2 2022 оны 09 дүгээр сарын 30-ны өдөр олон нийтэд танилцуусан “Монгол Улсын 
2022 оны төсвийн ном”-д агуулсан мэдээллийг эх болгон ашиглав. 

3 Судалгаанд ашигласан Монгол Улсын хөгжлийн 2022 оны төлөвлөгөөний тухай 
мэдээллийг Хууль зүйн үндэсний хүрээлэнгийн Эрх зүйн мэдээллийн нэгдсэн 
систем (www.legalinfo.mn | 2021 оны 10 дугаар сарын 17-ны өдөр ачаалсан)-ээс 
авсан. Эрх зүйн мэдээллийн нэгдсэн системийн дагуу Монгол Улсын хөгжлийн 
2022 оны төлөвлөгөөнд багтсан арга хэмжээний тоо 299 байсан бол Монгол 
Улсын нэгдсэн төсөв 2022 номд 317 төсөл, арга хэмжээ батлагдсан тухай дурдсан 
байв. Монгол Улсын хөгжлийн 2022 оны төлөвлөгөөний санхүүжилтийн дүн 
нийцэж буй боловч хэрэгжүүлэх арга хэмжээний тоон дээр Хууль зүйн үндэсний 
хүрээлэн болон Сангийн яамны мэдээлэлд зөрүү үүссэнийг анхаарууштай. Монгол 
Улсын хөгжлийн 2022 оны төлөвлөгөөнд багтсан зарим арга хэмжээ нь хэд хэдэн 
эх үүсвэрээс санхүүжүүлэгдэхээр тусгагдсанаас шалтгаалан тэдгээрийг эх үүсвэр 
бүрээр нь ялгавартай авч үзэх эсэх асуудлаас хамааран дээрх зөрүү үүссэн болов 
уу гэж судлаачийн хувьд таамаглаж байна. 

4 Монгол Улсын хөгжлийн 2022 оны төлөвлөгөөнд багтсан арга хэмжээ бүрийг 
Монгол Улсын 2022 оны төсвийн тухай хуулийн төсөлд агуулсан арга хэмжээ, 
барилга байгууламжийн жагсаалт болон бусад хэсгийн мэдээлэлтэй тулгах замаар 
дээрх хоёр баримт бичгийн уялдааг тогтоосон ба төлөвлөгөөнд багтсан тухайн 
арга хэмжээ нь хайлт хийсэн арга хэмжээ, барилга байгууламжийн жагсаалтад 
багтаагүй боловч Монгол Улсын 2022 оны төсвийн тухай хуулийн төслийн 1 дүгээр 
хавсралт дахь 2022 оны зорилтот түвшинтэй нийцэж байгаа бол агуулгын хувьд 
багтсан гэж үзсэн. 

2 МОНГОЛ УЛСЫН ХӨГЖЛИЙН 2022 ОНЫ 
ТӨЛӨВЛӨГӨӨ БОЛОН МОНГОЛ УЛСЫН 
2022 ОНЫ ТӨСВИЙН ТУХАЙ ХУУЛИЙН 
ТӨСЛИЙН УЯЛДСАН БАЙДАЛ

төлөвлөгөөний хэрэгжилтийг хангахад харьцангуй бага ач холбогдол өгч 
буйн илрэл гэж үзэж байна. 

Улсын Хөгжлийн 2022 оны төлөвлөгөөнд батлагдсан арга хэмжээ мөн 
оны төсвийн төсөлд туссан эсэхийг дэлгэрэнгүй байдлаар харвал дараах 
байдалтай байна. Үүнд:

Хөгжлийн төлөвлөгөө: Бүлэг 1. “Ковид-19” халдварт 
цар тахлаас үүдэлтэй эдийн засаг, нийгмийн хүндрэлийг 
даван туулах бодлого

Зорилго 1.1. ”Ковид-19” халдварт цар тахлаас үүдэлтэй эдийн засаг, 
нийгмийн хүндрэлийг даван туулах бодлогын арга хэмжээг хэрэгжүүлнэ. 

Зорилгын хүрээнд нийт 8 арга хэмжээг хэрэгжүүлэхээр төлөвлөснөөс 
5 нь төсвийн төсөлд тусгагдсан (Хүснэгт 1 болон Хавсралт 2-ыг үзнэ үү). 
Тусгагдаагүй арга хэмжээнүүдийг дурдвал: 1) “Монгол Улсад тархаж 
байгаа коронавируст халдварын геномын дараалал, бүтцийг тодорхойлох, 
вакцинжуулалтын дараах дархлаа тогтцын байдлыг үнэлж, дархлаа тогтох 
хугацааг тодорхойлох”; 2) “5 аймгийн нэгдсэн эмнэлэг, бүсийн оношилгоо, 
эмчилгээний төвийг полимеразын гинжин урвалын шинжилгээ хийх 
төхөөрөмжөөр хангаж, ашиглалтад оруулах”; 3) “Ерөнхий боловсролын 100 
сургуульд сургалтын удирдлагын системийг нэвтрүүлж, цахим хичээлийн 
санг сонголттойгоор бүрдүүлэх” тус тус байна.

Хөгжлийн төлөвлөгөө: Бүлэг 2. Хүний хөгжлийн бодлого

Зорилго 2.1. Өвчнөөс урьдчилан сэргийлэх, эрт илрүүлэх тогтолцоог 
бэхжүүлж, орчин үеийн оношилгоо, эмчилгээний технологийг өргөжүүлж, 
эрүүл мэндийн тусламж, үйлчилгээний чанар, хүртээмжийг сайжруулна.

Зорилгын хүрээнд нийт 32 арга хэмжээг хэрэгжүүлэхээр төлөвлөснөөс 
8 нь тусгагдсан.

Зорилго 2.2. Нийтийн биеийн тамирыг эрүүл, идэвхтэй амьдралын хэв 
маяг, аж төрөх ёсны салшгүй хэсэг болгож, мэргэжлийн спортыг дэмжиж, 
тамирчдын тив, дэлхий, олимпын түвшинд өрсөлдөх чадвар, амжилтыг 
нэмэгдүүлнэ.

Зорилгын хүрээнд нийт 2 арга хэмжээг хэрэгжүүлэхээр төлөвлөснөөс 
1 нь тусгагдсан. Тодруулбал, “Хөгжлийн бэрхшээлтэй хүнд зориулсан 
тусгай тоноглол бүхий спорт цогцолборын барилга угсралтын ажлыг 
эхлүүлэх” ажил багтсан бол “Нийслэлийн усан бассейн бүхий спортын 
цогцолборын ажлыг үргэлжлүүлж, Баянзүрх, Налайх дүүргийн спортын 
цогцолборыг ашиглалтад оруулах” ажил Сонгинохайрхан дүүрэгт 
хийгдэхээр орсон учир багтаагүй гэж үзэв. Эдийн засгийн нөхцөл 
доройтсон хүндрэлтэй цагт хөгжлийн бэрхшээлтэй иргэдэд зориулсан 
тусгай тоноглол бүхий спорт цогцолбор барих ажлыг гадаадын 
зээл, тусламжийн хөрөнгөөр 2022 онд хэрэгжүүлэх арга хэмжээний 
жагсаалтад багтаасан нь сайшаалтай ч төсөвлөсөн дүн анх төлөвлөж 
байсан 25 тэрбум төгрөгөөс 10 сая төгрөг хүртэл буурсан нь түүний 
хэрэгжилтийг хангахад хангалттай эсэхэд анхаарууштай.

Зорилго 2.3. Хүн бүрд чанартай боловсрол эзэмших тэгш боломж 
бүрдүүлж, тэгш хамруулах тогтолцоог бэхжүүлнэ.

Зорилгын хүрээнд нийт 20 арга хэмжээг хэрэгжүүлэхээр төлөвлөснөөс 
6 нь тусгагдсан. Багтаагүй 14 арга хэмжээний тухайд боловсролын 
салбарын дэд бүтцийг хөгжүүлэх, сургалтын хөтөлбөрийн чанарыг 
дээшлүүлэх, цэцэрлэг, сургуульд хамрагдагсдын хүнсний хангамжийг 
сайжруулах, мөн, харамсалтай нь, үндэсний тусгаар тогтнолын нэгэн 
тулгуур болох эх хэлний сургалтын чанарыг дээшлүүлэхэд чиглэсэн 
байна. 

Зорилго 2.4. Эрдэм шинжилгээний байгууллага, их сургуулийн хамтарсан 
үндэсний төвүүдийг байгуулах замаар нөөцийг төвлөрүүлж, эрдэм 
шинжилгээний ажлын зардлыг нэмэгдүүлэн зөв ашиглаж, судалгааны 
ажлын эдийн засаг, нийгэм, шинжлэх ухааны үр ашгийг нэмэгдүүлсэн 
байна.

Зорилгын хүрээнд нийт 5 арга хэмжээг хэрэгжүүлэхээр төлөвлөснөөс 3 
нь тусгагдсан. Тусгагдсан арга хэмжээний хувьд шинжлэх ухааны шилдэг 
бүтээлийг урамшуулах, судалгааны хүртээмжийг дээшлүүлэх, салбарын 
санхүүжилтийг илүү үр ашигтайгаар зохион байгуулахад чиглэгдсэн 
байгаа нь олзуурхууштай. Тусгагдаагүй арга хэмжээнүүдэд шинжлэх 
ухааны нээлттэй, нэгдсэн, төрөлжсөн лабораториудыг байгуулах, эрдэм 
шинжилгээний ажилтны тоог нэмэгдүүлэх асуудлууд байсан. 

Зорилго 2.5. Нийгмийн даатгалын тогтолцоог шинэчилж, нийгмийн 
халамжийг оновчтой болгон, хөдөлмөр эрхлэлтийг нэмэгдүүлж, хүн 

амын хөгжлийг хангаж, дундаж давхаргын хүрээг өргөжүүлэн монгол 
хүний амьдралын чанарыг дээшлүүлнэ.

Зорилгын хүрээнд нийт 14 арга хэмжээг хэрэгжүүлэхээр төлөвлөснөөс 
3 нь тусгагдсан. Тусгагдсан арга хэмжээнд: 1) “Хөдөлмөр эрхлэлтийн 
бүртгэл, мэдээллийн тогтолцоог шинэчлэн цахимжуулж, e-job 
платформыг нэвтрүүлж, цахим хөдөлмөрийн биржийг бий болгох”; 
2) “Хөгжлийн бэрхшээлтэй хүний хөгжлийн төвийг 6 аймагт байгуулах”; 
3) “Орлого багатай өрхийн гишүүдийг мэргэжлийн ур чадвар олгох, 
мэргэшүүлэх, хөдөлмөр эрхлэх ур чадварыг дээшлүүлэх сургалтад 
хамруулж, ажилд зуучлах, онцлог хэрэгцээнд нийцүүлсэн арга хэмжээ, 
төсөл хэрэгжүүлэх” ажил тус тус багтаж байна.

Зорилго 2.6. Үндэсний үнэт зүйл, уламжлалт өв соёлоо дээдэлж, иргэдийг 
соён гэгээрүүлж, соёлын бүтээлч үйлдвэрлэлийг хөгжүүлэн, дэлхийн 
нүүдлийн соёл иргэншлийн төв болно.

Зорилгын хүрээнд нийт 7 арга хэмжээг хэрэгжүүлэхээр төлөвлөснөөс 
3 нь тусгагдсан. Тусгагдсан арга хэмжээнүүдийг дурдвал: 1) “Чингис 
хаан” хаад, язгууртны музейн шилэн хорго, витрин, тоног төхөөрөмжийг 
суурилуулан тохижуулах; 2) “Үндэсний номын сангийн шинэ барилгыг 
бүрэн ашиглалтад оруулах”; 3) Соёлын бүтээлч үйлдвэрлэлийг 
хөгжүүлэх “Соёлын бүтээлч үйлдвэрлэл-II”, “Монгол соёл, Монголын 
баялаг” цогц арга хэмжээг төлөвлөгөөний дагуу хэрэгжүүлэх” гэсэн арга 
хэмжээнүүд болно. Тусгагдаагүй арга хэмжээнүүдийн хувьд соёлын 
өвийг бүртгэлжүүлэх, олон улсад таниулахад чиглэсэн ажлууд байв. 

Хөгжлийн төлөвлөгөө: Бүлэг 3. Эдийн засгийн бодлого

Зорилго 3.1. Санхүү, эдийн засгийн хүндрэлийг богино хугацаанд даван 
туулж, эдийн засгийн тогтвортой, хүртээмжтэй өсөлтийг хангах бодлого 
хэрэгжүүлнэ.

Зорилгын хүрээнд нийт 9 арга хэмжээг хэрэгжүүлэхээр төлөвлөснөөс 
4 нь тусгагдсан. Тусгагдсан арга хэмжээнүүдийн тухайд төсвийн 
ерөнхийлөн захирагчийн хувьд Сангийн сайдын хариуцсан ажлууд 
байгаа бол багтаагүй арга хэмжээнүүд нь Шадар сайд болон Монгол 
Улсын сайд, Засгийн газрын Хэрэг эрхлэх газрын даргын хариуцсан 
ажлууд байна. 



15
МОНГОЛ УЛСЫН ХӨГЖЛИЙН 2022 ОНЫ ТӨЛӨВЛӨГӨӨ БА МОНГОЛ УЛСЫН 

2022 ОНЫ ТӨСВИЙН ТУХАЙ ХУУЛИЙН ТӨСЛИЙН УЯЛДАА

Зорилго 3.2. Ил тод, хариуцлагатай уул уурхай, нэмүү өртөг шингэсэн 
үйлдвэрлэлийг хөгжүүлж, эрдэс баялгийн сан хөмрөгийг арвижуулах 
замаар тогтвортой, олон тулгуурт эдийн засгийн бүтцийг бий болгож, 
баялгийн шударга хуваарилалтын зарчмыг хэрэгжүүлнэ. Газрын тос, 
нүүрс-хими, зэсийн баяжмал, төмөрлөг зэрэг хүнд үйлдвэрүүдийн бүтээн 
байгуулалтыг эхлүүлж, холбогдох дэд бүтцийн төслүүдийг хэрэгжүүлнэ.

Зорилгын хүрээнд нийт 21 арга хэмжээг хэрэгжүүлэхээр төлөвлөснөөс 
зөвхөн 2 нь тусгагдсан байна. Тусгагдсан арга хэмжээнд: 1) “Газрын 
тос боловсруулах үйлдвэрийн барилга угсралт, бүтээн байгуулалтын 
ажлыг төлөвлөгөөний дагуу гүйцэтгэх ажлыг зохион байгуулж, дэмжлэг 
үзүүлэх”; 2) “1:50000-ны масштабын геологийн зураглал, ерөнхий 
эрлийн ажлын хэмжээг нэмэгдүүлж, нутаг дэвсгэрийн 47 хувийг 
хамруулах” ажил багтжээ. Тусгагдаагүй арга хэмжээнүүдийн хувьд уул 
уурхайн салбарын судалгаа, мэдээллийн сангийн хөгжүүлэлт, зарим 
уурхайнуудыг ашиглалтад оруулах буюу үйлдвэр барих асуудлууд 
байв. Тэдгээрийн дунд анхаарал татаж буй нэг томоохон арга хэмжээ 
бол “Газрын тос дамжуулах хоолой барих төслийн техник, эдийн засгийн 
үндэслэл, инженер техникийн зураг төслийг боловсруулж батлан, 
барилга угсралт, бүтээн байгуулалтын ажлыг зохион байгуулах” арга 
хэмжээ болно. Дорнод аймгийн нутаг дахь Тамсагийн ордоос Дорноговь 
аймгийн нутагт баригдаж буй газрын тос боловсруулах үйлдвэр хүртэл 
түүхий тос дамжуулах 500 гаруй км урт хоолой, шаардлагатай дагалдах 
байгууламжийн хамт иж бүрнээр барих төсөл нь Газрын тос боловсруулах 
үйлдвэрийн төсөлд Монгол Улсын хариуцах хөрөнгө оруулалт билээ.

Зорилго 3.3. Хөдөө аж ахуйн бүтээгдэхүүн үйлдвэрлэл, борлуулалтын 
сүлжээг хөгжүүлж, гол нэрийн хүнсний бүтээгдэхүүний хэрэгцээг 
дотоодоос бүрэн хангаж, импортыг орлох болон экспортын баримжаатай 
бүтээгдэхүүн үйлдвэрлэлийг дэмжинэ.

Зорилгын хүрээнд нийт 20 арга хэмжээг хэрэгжүүлэхээр төлөвлөснөөс 
10 нь тусгагдсан. Тусгагдсан арга хэмжээнүүдийн тухайд ногоон 
төслүүдийн санхүүжилтийг дэмжих, усалгаатай талбайн хэмжээг 
нэмэгдүүлэх, таримлын үрийн аж ахуйг хөгжүүлэх, махны нөөц бүрдүүлэх, 
сүүний нийлүүлэлтийг нэмэгдүүлэх, амьтны генетикийн нөөц бүрдүүлэх, 
бэлтгэн нийлүүлэлтийн сүлжээг хөгжүүлэх зэрэг асуудал багтсан 
бол тусгагдаагүй арга хэмжээнүүдэд хөнөөлт организмын тархалтын 
судалгаа, органик хүнсийг баталгаажуулах, тосны үйлдвэрийн түүхий 

эдийн хангамжийг сайжруулах; жижиг, дунд бизнес эрхлэгчдийг төрөөс 
бизнес инкубацын үйлчилгээгээр бойжуулах зэрэг асуудал байна. 

Зорилго 3.4. Байгаль, түүх, соёлын өвд түшиглэсэн тогтвортой аялал 
жуулчлалыг хөгжүүлнэ.

Зорилгын хүрээнд нийт 9 арга хэмжээг хэрэгжүүлэхээр төлөвлөснөөс 2 
нь тусгагдсан. Тусгагдсан арга хэмжээний хувьд: 1) “Гандангийн дэнж” 
шинэ аялал жуулчлалын төвийн техник, эдийн засгийн үндэслэлийг 
боловсруулж, барилгын ажлыг эхлүүлэх; 2) “Тогтвортой аялал 
жуулчлалыг хөгжүүлэх төсөл-II”-ыг хэрэгжүүлэх ажлууд багтсан байна. 
Харин монгол орны аялал жуучлалын дурсгалт газруудыг олон улсад 
сурталчлах, дэд бүтцийг хөгжүүлэх чиглэлээрх ажлууд багтаагүй байна. 

Зорилго 3.5. Эрчим хүчний найдвартай, аюулгүй, тогтвортой байдлыг 
бүрэн хангана.

Зорилгын хүрээнд нийт 14 арга хэмжээг хэрэгжүүлэхээр төлөвлөснөөс 
9 нь тусгагдсан. Тусгагдсан 9 арга хэмжээний тухайд цахилгаан 
дамжуулах, түгээх сүлжээний болон эрчим хүч үйлдвэрлэлийн хүчин 
чадлыг дээшлүүлэхэд чиглэж байна. Тусгагдаагүй арга хэмжээнүүдийн 
хувьд тусгагдсан арга хэмжээнүүдтэй харьцуулахад үйл ажиллагааны 
чиглэлээр томоохон өөрчлөлт байсангүй. 

Зорилго 3.6. Эдийн засгийн өсөлтийг хангахуйц, тээврийн ухаалаг 
системд суурилсан үндэсний тээвэр, логистикийн сүлжээг байгуулна.

Зорилгын хүрээнд нийт 35 арга хэмжээг хэрэгжүүлэхээр төлөвлөснөөс 
зөвхөн 11 нь тусгагдсан. Тусгагдсан арга хэмжээнүүдийн хувьд Дорнод 
аймгийн Хэрлэн сумаас Хавиргын боомт чиглэлийн 124.5 км хатуу 
хучилттай авто зам барих ажлыг эхлүүлэх, Орхон - Хишиг-Өндөр - 
Гурванбулаг сум чиглэлийн хатуу хучилттай авто замын үргэлжлэл 
99.7 км авто замыг барьж эхлүүлэх зэрэг голчлон улсын төсвийн 
хөрөнгө оруулалт, гадаадын зээл, тусламжаар авто зам барих төслүүд 
давамгайлсан бол тусгагдаагүй арга хэмжээнүүдийн тухайд концесс, 
төр-хувийн хэвшлийн түншлэл хэлбэрээр санхүүжүүлэхээр төлөвлөсөн 
дэд бүтцийн төслүүд дийлэнхийг нь бүрдүүлж байна. 

Зорилго 3.7. Газрын харилцаа, барилга, хот байгуулалтын нэгдмэл 
удирдлага, менежментийн тогтолцоог бэхжүүлж, иргэдийн орон сууцны 
хангамжийг нэмэгдүүлнэ.

Дээрх зорилгын хүрээнд нийт 6 арга хэмжээг хэрэгжүүлэхээр төлөвлөсөн 
ч бүгд тусгагдаагүй. Тусгагдаагүй арга хэмжээнүүд дундаас “Барилгын 
хавтгай шилний үйлдвэр байгуулах ажлыг эхлүүлэх” арга хэмжээ 
анхаарал татаж байна. Монгол Улсын хөгжлийн 2022 оны төлөвлөгөөнд 
энэ арга хэмжээг 75 тэрбум төгрөгийн дүнтэйгээр орон нутгийн 
төсвийн хөрөнгө оруулалтаар дамжуулан хэрэгжүүлэхээр төлөвлөсөн. 
Барилга угсралтын зардлын дунджаар 45 хувийг материалын зардал 
эзэлдэг ба барилгын шил нь арматур, цемент, бетон зуурмагийн хамт 
барилгын материалын голлох бүтээгдэхүүнд багтдаг. Энэ арга хэмжээ 
нь эх үүсвэрийн зохистой байдлын хувьд зарим талаар маргаантай, их 
хэмжээний хөрөнгө оруулалт шаардах ажил боловч ач холбогдлын хувьд 
гадаад валютын гадагшлах урсгалыг бууруулах, барилгын салбарын 
хөгжлийг дэмжихэд нөлөөтэй. 

Хөгжлийн төлөвлөгөө: Бүлэг 4. Засаглалын бодлого

Зорилго 4.1. Цахим хөгжлийн нэгдсэн бодлого, төлөвлөлт, удирдлагаар 
хангаж, төрийн үйлчилгээг шуурхай, хариуцлагатай, хүртээмжтэй хүргэх 
нөхцөлийг бүрдүүлж, иргэдийн цаг хугацаа, зардлыг хэмнэнэ.

Зорилгын хүрээнд нийт 19 арга хэмжээг хэрэгжүүлэхээр төлөвлөснөөс 
6 нь тусгагдсан. Тусгагдсан арга хэмжээнд улсын бүртгэлийн цахим 
үйлчилгээний тоог нэмэгдүүлэх, “Нэг иргэн-Нэг бүртгэл” арга хэмжээний 
хэрэгжилтийг эрчимжүүлэх, архивын нэгжийн цахимжуулалтыг 
эрчимжүүлэх, иргэдэд тоон гарын үсэг олгох, суурин газрыг шилэн 
кабелийн сүлжээнд холбохтой холбоотой асуудлууд багтсан. Харин 
тусгагдаагүй арга хэмжээнд иргэдэд хүргэх цахим үйлчилгээний 
хүртээмжийг дээшлүүлэх, төрийн байгууллага хоорондын мэдээллийн 
урсгалыг цахимжуулах зэрэг ажил орж байна. 

Зорилго 4.2. Төрийн байгууллагуудын үйл ажиллагааны давхардлыг 
арилгах, төрийн чиг үүргийн уялдааг хангах замаар бүтэц, зохион 
байгуулалтыг оновчтой, цомхон болгоно.

Энэ зорилгын хүрээнд нийт 4 арга хэмжээг хэрэгжүүлэхээр төлөвлөсөн 
ч бүрэн тусгагдаагүй. Тусгагдаагүй арга хэмжээнүүдэд: 1) “Ёс зүйн болон 
сахилгын зөрчлийн талаарх нэгдсэн бүртгэлийн системийг бий болгох”; 
2) “Орчин үеийн шаардлагад нийцсэн төрийн албан хаагчдын сургалтын 
орчин, дэд бүтцийг сайжруулж, цахим сургалтыг нэвтрүүлэх зорилгоор 

мэдээллийн технологийн төвийг байгуулах”; 3) “Яамдын жендэрийн 
салбар зөвлөлийн жендэрийн бодлогын хэрэгжилтийг хангах”; 4) 
“Аймаг, нийслэл, дүүргийн хэмжээнд жендэрийн бодлогын хэрэгжилтийг 
хангах” ажлууд орсон байна. 

Зорилго 4.3. Иргэдийн аюулгүй, амар тайван байдлыг хангана.

Зорилгын хүрээнд нийт 21 арга хэмжээг хэрэгжүүлэхээр төлөвлөснөөс 
9 нь тусгагдсан. Тусгагдсан арга хэмжээнүүд нь хилийн боомтын дэд 
бүтцийг хөгжүүлэхэд төвлөрчээ. Тусгагдаагүй арга хэмжээнүүдийн 
дундаас анхаарал татаж буй зарим ажлыг дурдвал: 1) “Мөнгө угаах 
болон терроризмыг санхүүжүүлэхтэй тэмцэх үр дүнтэй тогтолцоог 
бүрдүүлж, ФАТФ, Ази, Номхон далайн мөнгө угаахтай тэмцэх бүлгийн 
стандартыг хангаж, 2023 онд хийгдэх үнэлгээний бэлтгэл ажлыг хангах”; 
2) “Хууль, эрх зүйн орчныг ФАТФ-ын зөвлөмжтэй нийцүүлэн шинэчилж, 
хэрэгжилтийг хангах” зэрэг эрсдэлийн тохиолдол үүссэн үед нийгэм-
эдийн засгийн нөхцөлд шууд сөргөөр нөлөөлөх ажлууд байна. 

Зорилго 4.4. Шүүгчийн хараат бус, шүүхийн бие даасан байдлыг хангаж, 
хүний эрх, эдийн засаг, бизнесийн орчныг дэмжсэн хууль тогтоомжийн 
шинэчлэлийг хийж, шударга ёс, хуульт ёсыг бэхжүүлнэ.

Дээрх зорилгын хүрээнд “Төрийн болон орон нутгийн өмчийн улсын 
үзлэг, тооллогын ажлыг зохион байгуулж, төрийн өмчид бүртгэл хийж, 
хяналт тавих” ажлыг гүйцэтгэхээр төлөвлөсөн. Энэ асуудал нь төрийн 
өмчит эзэмшилд ашиглалт, хамгаалалттай холбоотой бүртгэл, тооллого 
явуулах, түрээсийн гэрээг дүгнэх, түрээсийн орлого бүрдүүлэх гэсэн 
Монгол Улсын 2022 оны төсвийн тухай хуулийн төслийн 1 дүгээр 
хавсралт дахь 2022 оны зорилтот түвшинтэй агуулгын хувьд нийцэж 
байна гэж үзэв. 

Зорилго 4.5. Монгол Улс уламжлалт гадаад бодлого, харилцаа, хамтын 
ажиллагаагаа тогтвортой хэрэгжүүлж, хөгжлийн гадаад таатай орчныг 
улам бэхжүүлнэ.

Энэ зорилгын хүрээнд нийт 3 арга хэмжээг хэрэгжүүлэхээр 
төлөвлөснөөс 1 нь тусгагдсан. “Хилийн чанад дахь иргэдийн эрх ашгийг 
хамгаалах, тэдэнд үзүүлэх төрийн үйлчилгээний чанар, хүртээмж, цахим 
үйлчилгээний тоо, төрлийг нэмэгдүүлэх” гэсэн арга хэмжээ нь агуулгын 
хувьд тусгагдсан. Харин тусгагдаагүй арга хэмжээнд: 1) “Дэлхийн 
Монголчууд II” цогц арга хэмжээг хэрэгжүүлж эхлэх; 2) “Хилийн чанадад 

байгаа иргэдийн бүртгэл, мэдээллийн нэгдсэн тогтолцоог бүрдүүлэх 
ажлыг эрчимжүүлэх” гэсэн ажлууд байна.

Зорилго 4.6. Монгол Улсын батлан хамгаалах тогтолцоог бэхжүүлж, 
үндэсний язгуур ашиг сонирхолд тулгуурласан мэргэжлийн, чадварлаг 
зэвсэгт хүчнийг хөгжүүлнэ.

Энэ зорилгын хүрээнд нийт 5 арга хэмжээг хэрэгжүүлэхээр төлөвлөсөн 
боловч нэг ч арга хэмжээ тусгагдаагүй. Тусгагдаагүй арга хэмжээнүүд 
нь батлан хамгаалах чиглэлд гадаад харилцааг өргөжүүлэх, цэргийн 
эмнэлгийн бүтээн байгуулалтын ажлыг эрчимжүүлэх, НҮБ-ын энхийг 
сахиулах ажиллагаанд зориулан инженерийн рот, тусгай хүчний ротыг 
бэлтгэх, батлан хамгаалах аж үйлдвэрлэлийн эхлэлийг тавих, кибер 
аюулгүй байдлын төвийн чадавхыг дээшлүүлэх тухай асуудлууд байна. 

Хөгжлийн төлөвлөгөө: Бүлэг 5. Ногоон хөгжлийн бодлого

Зорилго 5.1. Байгаль орчныг хамгаалах, байгалийн баялгийг зүй 
зохистой ашиглаж, дэвшилтэт техник, технологи нэвтрүүлж, хүрээлэн буй 
орчны бохирдол, доройтлыг бууруулж, иргэдийн эрүүл орчинд амьдрах 
нөхцөлийг бүрдүүлнэ.

Зорилгын хүрээнд нийт 21 арга хэмжээг хэрэгжүүлэхээр төлөвлөснөөс 
8 нь тусгагдсан. Тусгагдсан арга хэмжээнүүд нь агаарын бохирдлыг 
бууруулах, ус хангамжийн эх үүсвэрийг тогтоох хайгуул судалгааны 
ажлыг үргэлжлүүлэх, ойжуулах, нэн ховор, ховор амьтан, ургамлыг 
хамгаалах; гэр хорооллын нүхэн жорлонг үе шаттайгаар стандартын 
шаардлагад нийцүүлэх зэрэг асуудал байна. Тусгагдаагүй арга 
хэмжээнүүдэд аюултай хог хаягдлын төвлөрсөн байгууламж байгуулах, ус 
хангамжийн хүртээмжийг нэмэгдүүлэх, Онги, Хэрлэн усан цогцолборын 
төслийн техник, эдийн засгийн үндэслэл, зураг төслийг боловсруулж 
бүтээн байгуулалтыг эхлүүлэх зэрэг ач холбогдлыг нь дутуу үнэлшгүй 
ажлууд багтаж байгааг анхаарууштай. 

Хөгжлийн төлөвлөгөө: Бүлэг 6. Нийслэл ба бүс, орон нутгийн 
хөгжлийн бодлого

Зорилго 6.1. Улаанбаатар болон дагуул хотыг орон зайн оновчтой 
төлөвлөлт, ухаалаг шийдэл, амьдралын таатай орчин бүхий ногоон хот 
болгож хөгжүүлнэ.

Зорилгын хүрээнд нийт 13 арга хэмжээг хэрэгжүүлэхээр төлөвлөснөөс 
6 нь тусгагдсан. Тусгагдсан арга хэмжээнүүдийн хувьд Улаанбаатар 
хотын ус, дулаан хангамжийг сайжруулах, орон сууцны хангамжийг 
нэмэгдүүлэх зэрэг ажил багтсанаас “Улаанбаатар хотын авто замын 
түгжрэлийг бууруулах цогц арга хэмжээг хэрэгжүүлэх” ажлыг 420 
тэрбум төгрөгийн санхүүжилтээр гүйцэтгэхээр оруулсан нь анхаарал 
татаж байна. Санхүүжилтийн хувьд харьцангуй их хэмжээний хөрөнгө 
тусгасан байдал нь Улаанбаатар хотын авто замын түгжрэлийг бууруулах 
чиглэлээр мэдэгдэхүйц эерэг үр дүнд хүрнэ гэсэн хүлээлт үүсгэхийн 
зэрэгцээ “санхүүжилтийн үр ашигтай байдлыг хангаж чадахгүй бол?” 
гэсэн эргэлзээ төрүүлж байна. 

Зорилго 6.2. Бүс, орон нутаг, хөдөөгийн хөгжлийг дэмжиж, дэд бүтцийг 
хөгжүүлэн орон нутаг дахь иргэдийн амьдралын чанарыг дээшлүүлнэ.

Зорилгын хүрээнд нийт 11 арга хэмжээг хэрэгжүүлэхээр төлөвлөснөөс 
5 нь тусгагдсан. Тусгагдсан арга хэмжээнүүдийн тухайд аймгийн 
төвийн цэвэрлэх байгууламжийг барих, “Сумын хөгжил” арга хэмжээг 
хэрэгжүүлэх ажлын хүрээнд 18 суманд инженерийн дэд бүтэц 
барьж байгуулах, үерийн хамгаалалтын барилга байгууламж барих, 
инженерийн шугам сүлжээний төв магистраль шугамыг шинэчлэх зэрэг 
ажил байна. Харин багтаагүй арга хэмжээнүүдийн дийлэнхийг орон 
нутаг дахь инженерийн дэд бүтцийг сайжруулах чиглэлээр төлөвлөсөн 
бусад ажлууд эзэлж байна. 

ХҮСНЭГТ 1. МОНГОЛ УЛСЫН ХӨГЖЛИЙН 2022 ОНЫ ТӨЛӨВЛӨГӨӨНД 
БАГТСАН АРГА ХЭМЖЭЭНҮҮД МОНГОЛ УЛСЫН 2022 ОНЫ ТӨСВИЙН ТУХАЙ 

ХУУЛИЙН ТӨСӨЛД ТУССАН БАЙДАЛ

№

Монгол Улсын 
хөгжлийн 2022 

оны төлөвлөгөөний 
бүлгийн дугаар

Зорилт

Ту
сг

аг
дс

ан

Ту
сг

аг
да

аг
үй

1

Бүлэг 1. “Ковид-19” 
халдварт цар тахлаас 
үүдэлтэй эдийн засаг, 
нийгмийн хүндрэлийг 
даван туулах бодлого

Зорилт 1: Зорилго 1.1. “Ковид-19” халдварт 
цар тахлаас үүдэлтэй эдийн засаг, нийгмийн 
хүндрэлийг даван туулах бодлогын арга 
хэмжээг хэрэгжүүлнэ.

5 3

2 Бүлэг 2. Хүний 
хөгжлийн бодлого

Зорилго 2.1. Өвчнөөс урьдчилан сэргийлэх, 
эрт илрүүлэх тогтолцоог бэхжүүлж, орчин 
үеийн оношилгоо, эмчилгээний технологийг 
өргөжүүлж, эрүүл мэндийн тусламж, 
үйлчилгээний чанар, хүртээмжийг сайжруулна.

8 24

Зорилго 2.2. Нийтийн биеийн тамирыг эрүүл, 
идэвхтэй амьдралын хэв маяг, аж төрөх 
ёсны салшгүй хэсэг болгож, мэргэжлийн 
спортыг дэмжиж, тамирчдын тив, дэлхий, 
олимпын түвшинд өрсөлдөх чадвар, амжилтыг 
нэмэгдүүлнэ.

1 1

Зорилго 2.3. Хүн бүрд чанартай боловсрол 
эзэмших тэгш боломж бүрдүүлж, тэгш 
хамруулах тогтолцоог бэхжүүлнэ.

6 14

Зорилго 2.4. Эрдэм шинжилгээний байгууллага, 
их сургуулийн хамтарсан үндэсний төвүүдийг 
байгуулах замаар нөөцийг төвлөрүүлж, эрдэм 
шинжилгээний ажлын зардлыг нэмэгдүүлэн 
зөв ашиглаж, судалгааны ажлын эдийн 
засаг, нийгэм, шинжлэх ухааны үр ашгийг 
нэмэгдүүлсэн байна.

3 2

Зорилго 2.5. Нийгмийн даатгалын тогтолцоог 
шинэчилж, нийгмийн халамжийг оновчтой 
болгон, хөдөлмөр эрхлэлтийг нэмэгдүүлж, хүн 
амын хөгжлийг хангаж, дундаж давхаргын 
хүрээг өргөжүүлэн монгол хүний амьдралын 
чанарыг дээшлүүлнэ.

3 11

Зорилго 2.6. Үндэсний үнэт зүйл, уламжлалт 
өв соёлоо дээдэлж, иргэдийг соён гэгээрүүлж, 
соёлын бүтээлч үйлдвэрлэлийг хөгжүүлэн, 
дэлхийн нүүдлийн соёл иргэншлийн төв болно.

3 4

3 Бүлэг 3. Эдийн засгийн 
бодлого

Зорилго 3.1. Санхүү, эдийн засгийн хүндрэлийг 
богино хугацаанд даван туулж, эдийн засгийн 
тогтвортой, хүртээмжтэй өсөлтийг хангах 
бодлого хэрэгжүүлнэ.

4 5

Зорилго 3.2. Ил тод, хариуцлагатай уул уурхай, 
нэмүү өртөг шингэсэн үйлдвэрлэлийг хөгжүүлж, 
эрдэс баялгийн сан хөмрөгийг арвижуулах 
замаар тогтвортой, олон тулгуурт эдийн 
засгийн бүтцийг бий болгож, баялгийн шударга 
хуваарилалтын зарчмыг хэрэгжүүлнэ. Газрын 
тос, нүүрс-хими, зэсийн баяжмал, төмөрлөг 
зэрэг хүнд үйлдвэрүүдийн бүтээн байгуулалтыг 
эхлүүлж, холбогдох дэд бүтцийн төслүүдийг 
хэрэгжүүлнэ.

2 19

Зорилго 3.3. Хөдөө аж ахуйн бүтээгдэхүүн 
үйлдвэрлэл, борлуулалтын сүлжээг хөгжүүлж, 
гол нэрийн хүнсний бүтээгдэхүүний хэрэгцээг 
дотоодоос бүрэн хангаж, импортыг орлох 
болон экспортын баримжаатай бүтээгдэхүүн 
үйлдвэрлэлийг дэмжинэ.

10 10

Зорилго 3.4. Байгаль, түүх, соёлын өвд 
түшиглэсэн тогтвортой аялал жуулчлалыг 
хөгжүүлнэ.

2 7

Зорилго 3.5. Эрчим хүчний найдвартай, 
аюулгүй, тогтвортой байдлыг бүрэн хангана. 9 5

Зорилго 3.6. Эдийн засгийн өсөлтийг хангахуйц, 
тээврийн ухаалаг системд суурилсан үндэсний 
тээвэр, логистикийн сүлжээг байгуулна.

11 24

Зорилго 3.7. Газрын харилцаа, барилга, 
хот байгуулалтын нэгдмэл удирдлага, 
менежментийн тогтолцоог бэхжүүлж, иргэдийн 
орон сууцны хангамжийг нэмэгдүүлнэ.

0 6

4 Бүлэг 4. Засаглалын 
бодлого

Зорилго 4.1. Цахим хөгжлийн нэгдсэн 
бодлого, төлөвлөлт, удирдлагаар хангаж, 
төрийн үйлчилгээг шуурхай, хариуцлагатай, 
хүртээмжтэй хүргэх нөхцөлийг бүрдүүлж, 
иргэдийн цаг хугацаа, зардлыг хэмнэнэ.

6 13

Зорилго 4.2. Төрийн байгууллагуудын үйл 
ажиллагааны давхардлыг арилгах, төрийн чиг 
үүргийн уялдааг хангах замаар бүтэц, зохион 
байгуулалтыг оновчтой, цомхон болгоно.

0 4

Хүснэгт 1. Үргэлжлэл

Зорилго 4.3. Иргэдийн аюулгүй, амар тайван 
байдлыг хангана. 9 12

Зорилго 4.4. Шүүгчийн хараат бус, шүүхийн бие 
даасан байдлыг хангаж, хүний эрх, эдийн засаг, 
бизнесийн орчныг дэмжсэн хууль тогтоомжийн 
шинэчлэлийг хийж, шударга ёс, хуульт ёсыг 
бэхжүүлнэ.

1 0

Зорилго 4.5. Монгол Улс уламжлалт гадаад 
бодлого, харилцаа, хамтын ажиллагаагаа 
тогтвортой хэрэгжүүлж, хөгжлийн гадаад 
таатай орчныг улам бэхжүүлнэ.

1 2

Зорилго 4.6. Монгол Улсын батлан хамгаалах 
тогтолцоог бэхжүүлж, үндэсний язгуур 
ашиг сонирхолд тулгуурласан мэргэжлийн, 
чадварлаг зэвсэгт хүчнийг хөгжүүлнэ.

0 5

5 Бүлэг 5. Ногоон 
хөгжлийн бодлого

Зорилго 5.1. Байгаль орчныг хамгаалах, 
байгалийн баялгийг зүй зохистой ашиглаж, 
дэвшилтэт техник, технологи нэвтрүүлж, 
хүрээлэн буй орчны бохирдол, доройтлыг 
бууруулж, иргэдийн эрүүл орчинд амьдрах 
нөхцөлийг бүрдүүлнэ.

8 13

6
Бүлэг 6. Нийслэл ба 

бүс, орон нутгийн 
хөгжлийн бодлого

Зорилго 6.1. Улаанбаатар болон дагуул хотыг 
орон зайн оновчтой төлөвлөлт, ухаалаг шийдэл, 
амьдралын таатай орчин бүхий ногоон хот 
болгож хөгжүүлнэ.

6 7

Зорилго 6.2. Бүс, орон нутаг, хөдөөгийн 
хөгжлийг дэмжиж, дэд бүтцийг хөгжүүлэн 
орон нутаг дахь иргэдийн амьдралын чанарыг 
дээшлүүлнэ.

5 6

Хүснэгт 1. Үргэлжлэл

ХЭСГИЙН ДҮГНЭЛТ

Бодлого боловсруулагчид доорх асуудалд анхаарах нь зүйтэй гэж 
судлаачийн зүгээс үзэж байна. Үүнд: 

• Засгийн газраас өргөн мэдүүлж, 2021 оны 7 дугаар сарын 1-ний 
өдөр Улсын Их Хурлаар баталсан Монгол Улсын хөгжлийн 2022 оны 
төлөвлөгөөнд тусгагдсан арга хэмжээнүүдээс Засгийн газар 2021 
оны 9 дүгээр сарын 30-ны өдөр Улсын Их Хуралд өргөн мэдүүлсэн 
Монгол Улсын 2022 оны төсвийн тухай хуулийн төсөлд 36.1%-ийг нь 
л тусгасан байна. Энэ нь Засгийн газраас улсын хөгжлийн бодлогын 
хэрэгжилтэд сул анхаарч буйн илрэл болно;

• Дээрх 36.1%-д багтсан 108 арга хэмжээний санхүүжилтийн дүн 
Монгол Улсын хөгжлийн 2022 оны төлөвлөгөөнд 11 их наяд 713 
тэрбум төгрөг гэж тооцсон бол Монгол Улсын 2022 оны төсвийн 
тухай хуулийн төсөлд дээрх дүн 2 их наяд 656 тэрбум төгрөг болж, 
4.4 дахин багассан зөрүү үүсжээ. Засгийн газраас хооронд нь гурван 
сарын зайтай боловсруулсан энэ хоёр баримт бичигт санхүүжилттэй 
холбоотой ийм хэмжээний ихээхэн зөрүү үүссэн нь Улсын хөгжлийн 
жилийн төлөвлөгөөний боловсруулалтыг сайжруулах хэрэгтэйг 
илтгэж байж болно. Нөгөө талаас хариуцсан асуудлын чиглэлээр 
ялгаатай боловч Эдийн засаг, хөгжлийн яам болон Сангийн яам нь 
улс орны хөгжлийн бодлогын асуудалд илүү нягт уялдаатай хамтран 
ажиллах шаардлагатай байгааг давхар анхааруулж байна;

• Улсын Их Хурлын 2021 оны 56 дугаар тогтоолын дагуу Засгийн газар 
нь Монгол Улсын хөгжлийн 2022 оны төлөвлөгөөнөөс улсын төсвөөс 
санхүүжүүлэх шаардлагатай төсөл, арга хэмжээг хэрэгжих суурь 
нөхцөл, хэрэгцээ шаардлага, ач холбогдлоор нь эрэмбэлэн, холбогдох 
хуульд тусгагдсан төсвийн тусгай шаардлага, төсвийн орлогын 
нөхцөл байдалтай уялдуулан Монгол Улсын 2022 оны төсвийн тухай 
хуулийн төсөлд тусгах үүрэг хүлээсэн. Сангийн яамны зүгээс Монгол 
Улсын 2022 оны төсвийн төсөлд Монгол Улсын хөгжлийн 2022 оны 
төлөвлөгөөнд заасан арга хэмжээнүүдийг хэрхэн эрэмбэлэн үнэлсэн 
нь тодорхой тусгагдсангүй.

Асуудал 1.1: Хуулийн шаардлага хангаагүй зарим арга хэмжээг Засгийн 
газраас Монгол Улсын хөгжлийн 2022 оны төлөвлөгөөний баримт бичигт 
оруулсан байна. 

Хөгжлийн бодлого, төлөвлөлт, түүний удирдлагын тухай хуулийн 6 дугаар 
зүйлийн 6.10.2-т зааснаар Нэг жилийн хугацаанд хэрэгжүүлэх хөгжлийн 
төлөвлөлтийн баримт бичиг нь санхүүжилтийн баталгаат эх үүсвэртэй, хариуцах 
эзэнтэй, техник, эдийн засгийн үндэслэл, зураг төсөв нь батлагдсан тухайн 
жилд хэрэгжих төсөл, арга хэмжээний задаргаатай байх шаардлагыг хангах 
ёстой. Монгол Улсын хөгжлийн 2022 оны төлөвлөгөөнд тусгагдсан зарим 
арга хэмжээний санхүүжилтийн эх үүсвэр тодорхойгүй, зураг, төсөв нь бэлэн 
бус байгааг анхаарах хэрэгтэй. Жишээлбэл: Зорилго 2.1. Өвчнөөс урьдчилан 
сэргийлэх, эрт илрүүлэх тогтолцоог бэхжүүлж, орчин үеийн оношилгоо, 
эмчилгээний технологийг өргөжүүлж, эрүүл мэндийн тусламж, үйлчилгээний 
чанар, хүртээмжийг сайжруулах хүрээнд эрүүл мэндийн даатгалд даатгуулагчийн 
хамрагдалтыг нэмэгдүүлэх гэж заасан арга хэмжээний эх үүсвэр тодорхойгүй. 
Мөн техник, эдийн засгийн үндэслэл, зураг, төсөв нь батлагдсан байх хуулийн 
шаардлага байхад “Богдхан төмөр зам” төслийн техник, эдийн засгийн үндэслэл, 
судалгаа, зураг төслийг гүйцэтгэх зэргээр зөрчилтэй арга хэмжээнүүд цөөнгүй 
тусжээ. 

Асуудал 1.2: Улсын хөгжлийн жилийн төлөвлөгөөний асуудалд Улсын Их 
Хурал нь хууль, бусад шийдвэрийн биелэлтийг хянан шалгах эрхээ хангалтгүй 
хэрэгжүүлж байна. 

Дээр дурдсанаар Хөгжлийн бодлого, төлөвлөлт, түүний удирдлагын тухай 
хуулийн 6 дугаар зүйлийн 6.10.2-т зааснаар Нэг жилийн хугацаанд хэрэгжүүлэх 
хөгжлийн төлөвлөлтийн баримт бичиг нь санхүүжилтийн баталгаат эх үүсвэртэй, 
хариуцах эзэнтэй, техник, эдийн засгийн үндэслэл, зураг, төсөв нь батлагдсан 

ЭРХ ЗҮЙН АСУУДЛУУД БА ШИЙДЭЛ

Монгол Улсын хөгжлийн бодлого, төлөвлөлтийн тогтолцооны суурь болохын 
тулд Улсын хөгжлийн жилийн төлөвлөгөөг оновчтой, үр ашиг, үр дүнг ханган 
боловсруулж, хэрэгжүүлэх нь төрийн байгууллагын үүрэг гэж үзэж байна. 
Улсын Их Хурал хууль тогтоож, Засгийн газар хэрэгжилтийг хангахын учир 
Улсын хөгжлийн жилийн төлөвлөгөөнд багтсан арга хэмжээнүүд Улсын 
нэгдсэн төсвийн төсөлд хангалтгүй тусаж буй шалтгааныг эрх зүйн хүрээнд 
эрэлхийлэхэд хэд хэдэн асуудал илэрч байна. Эдгээр асуудлыг доор 
томьёолохын зэрэгцээ шийдлийн саналыг дэвшүүлж байна. Үүнд: 

тухайн жилд хэрэгжих төсөл, арга хэмжээний задаргаатай байх шаардлагыг 
хангах ёстой. 

Монгол Улсын Их Хурлын Монгол Улсын хөгжлийн 2022 оны төлөвлөгөө 
батлах тухай 2021 оны 56 дугаар тогтоолд зааснаар Монгол Улсын хөгжлийн 
2022 оны төлөвлөгөөнөөс улсын төсвөөс санхүүжүүлэх шаардлагатай төсөл, 
арга хэмжээг хэрэгжих суурь нөхцөл, хэрэгцээ шаардлага, ач холбогдлоор нь 
эрэмбэлэн Монгол Улсын нэгдсэн төсвийн 2022 оны төсвийн хүрээний мэдэгдэл, 
2023-2024 оны төсвийн төсөөллийн тухай хууль, Төсвийн тогтвортой байдлын 
тухай хуульд тусгагдсан төсвийн тусгай шаардлага, төсвийн орлогын нөхцөл 
байдалтай уялдуулан Монгол Улсын 2022 оны төсвийн тухай хуулийн төсөлд 
тусгахыг Монгол Улсын Засгийн газарт даалгасугай гэжээ. Хуулийн заалт болон 
тогтоолын агуулгыг мөшгөвөл Монгол Улсын хөгжлийн 2022 оны төлөвлөгөөнд 
тусгагдсан улсын төсвөөс санхүүжигдэх арга хэмжээ нь эх үүсвэрийн хувьд 
баталгаажаагүй гэсэн утга илэрч байна.

Шийдлийн санал:

• Үндэсний хөгжлийн бодлого, төлөвлөлтийн асуудал эрхэлсэн 
төрийн захиргааны байгууллага нь хөгжлийн бодлого, 
төлөвлөлтийн үйл ажиллагааг улс, салбар, салбар хоорондын 
болон бүс, орон нутгийн хэмжээнд нэгтгэн зохион байгуулж, 
нэгдсэн арга зүй, удирдлага, зохион байгуулалтаар хангах чиг 
үүрэгтэй. Энэ чиг үүргийн хүрээнд Улсын хөгжлийн жилийн 
төлөвлөгөөний төслийг боловсруулахдаа санхүү, төсвийн 
асуудал эрхэлсэн төрийн захиргааны төв байгууллагаас төсвийн 
тусгай шаардлага, дунд хугацааны төсвийн хүрээний мэдэгдэлд 
нийцүүлэн тухайн жилийн Улсын хөгжлийн жилийн төлөвлөгөөг 
боловсруулахад баримтлах санхүүжилтийн дээд хэмжээний 
мэдээллийг урьдчилан хүлээн авч байхаар холбогдох хуульд 
зохицуулалт оруулах;

• Улсын Их Хурлаас баталсан тухайн жилийн Улсын хөгжлийн 
жилийн төлөвлөгөөг хамаарах хугацааны Улсын төсвийн тухай 
хуульд бүрэн тусгах тухай заалтыг холбогдох тогтоолд оруулж 
байх;



27
МОНГОЛ УЛСЫН ХӨГЖЛИЙН 2022 ОНЫ ТӨЛӨВЛӨГӨӨ БА МОНГОЛ УЛСЫН 

2022 ОНЫ ТӨСВИЙН ТУХАЙ ХУУЛИЙН ТӨСЛИЙН УЯЛДАА

Асуудал 2: Макро эдийн засгийн бодлого, төлөвлөлтийн асуудлаар санхүү, 
төсвийн асуудал эрхэлсэн төрийн захиргааны төв байгууллага болон үндэсний 
хөгжлийн бодлого, төлөвлөлтийн асуудал эрхэлсэн төрийн захиргааны 
байгууллагын чиг үүрэг тодорхой зааглагдаагүй байна. 

Монгол Улсын Засгийн газрын тухай хуулийн 20 дугаар зүйлийн 20.5.6-д 
зааснаар Макро эдийн засгийн бодлогын төлөвлөлт, зохицуулалт нь санхүү, 
төсвийн асуудал эрхэлсэн төрийн захиргааны төв байгууллага эрхлэх асуудалд 
хамаарах бол Хөгжлийн бодлого, төлөвлөлт, түүний удирдлагын тухай хуулийн 9 
дүгээр зүйлийн 9.4.2-т Макро эдийн засгийн бодлого болон хөгжлийн бодлого, 
төлөвлөлтийн асуудлыг салбар хооронд шууд удирдан зохион байгуулах 
бөгөөд улсын төсвийн төсөл Монгол Улсын урт хугацааны хөгжлийн бодлого, 
Монгол Улсыг хөгжүүлэх таван жилийн үндсэн чиглэл, Улсын хөгжлийн жилийн 
төлөвлөгөөнд нийцэж байгаа эсэх асуудлаар зөвшөөрөл өгөх нь Үндэсний 
хөгжлийн бодлого, төлөвлөлтийн асуудал эрхэлсэн төрийн захиргааны 
байгууллагын чиг үүрэг гэж заажээ. Макро эдийн засгийн бодлогын чиглэлээр 
хоёр байгууллагын хоорондох эрх, үүргийн ялгааг илүү тодорхой зохицуулан 
тусгах шаардлагатай байна.

Шийдлийн санал:

• Монгол Улсын Засгийн газрын тухай хуулийн холбогдох хэсэгт 
өөрчлөлт оруулах замаар макро эдийн засгийн бодлогын 
чиглэлээр санхүү, төсвийн асуудал эрхэлсэн төрийн захиргааны 
төв байгууллага болон үндэсний хөгжлийн бодлого, төлөвлөлтийн 
асуудал эрхэлсэн төрийн захиргааны байгууллагын хоорондох 
эрх, үүргийн ялгааг илүү тодорхой зохицуулан тусгах;

Асуудал 3: Улсын хөгжлийн жилийн төлөвлөгөөнд багтах арга хэмжээг 
хэрэгжүүлснээр хүрэх үр дүн тодорхой бус байх тохиолдол байна. 

Улсын хөгжлийн жилийн төлөвлөгөөний хүрэх үр дүнг хэмжихэд хүндрэлтэй 
байна. Жишээлбэл, Монгол Улсын 2022 оны хөгжлийн төлөвлөгөөнд багтсан 
“Харшлаас сэргийлэх” арга хэмжээг хэрэгжүүлэх гэсэн арга хэмжээнд өгүүлэгдэн 
буй энэ арга хэмжээг хэрэгжүүлэх нь үр дүнг хангасан гэж үзэх үү, эсвэл түүгээр 
дамжин хүрэх үр дүнг нь зорьсон үр дүн гэж үзэх үү гэдэг асуудал тодорхойгүй 
байгааг анхаарууштай. Судлаачийн хувьд энэ арга хэмжээг хэрэгжүүлэх нь хүрэх 
үр дүн бус харин энэ арга хэмжээгээр дамжуулан жилд харшил өвчин шинээр 
тусдаг иргэдийн тоог тодорхой зорилтот түвшинд хүртэл бууруулсан байх нь үр 
дүн гэж үзэж байна. 

Шийдлийн санал:

• Улсын хөгжлийн жилийн төлөвлөгөөний хүрэх үр дүнгийн 
хэмжүүрийг илүү тодорхой болгох. Тухайлбал, Улсын хөгжлийн 
жилийн төлөвлөгөөнд тодорхой чиглэлд авто зам барихаар 
тусгасан гэж төсөөлбөл тухайн авто замыг барьснаар буурах 
авто замын ослын тоо, дамжин өнгөрөх ачаа тээврийн эргэлтийн 
өсөлт зэрэг үзүүлэлт нь хүрэх үр дүн байх нь илүү зохимжтой 
ба авто зам баригдсан эсэх асуудал нь тухайн арга хэмжээний 
үр дүнг бүрэн илтгэх үзүүлэлт биш юм. Улсын хөгжлийн жилийн 
төлөвлөгөөний хүрэх үр дүнг хэмжих талаарх холбогдох журмыг 
үндэсний хөгжлийн бодлого, төлөвлөлтийн асуудал эрхэлсэн 
төрийн захиргааны байгууллагаас боловсруулан хэрэгжилтийг 
хангах, 2018 онд боловсруулсан “Монгол Улсын хөгжлийн 
бодлогын уялдаа холбоонд үнэлгээ хийх, бодлогын хүрэх түвшинг 
тодорхойлох арга зүй”-г үргэлжлэн сайжруулах;

Асуудал 4: Хөгжлийн зорилтот хөтөлбөрийн зорилго, зорилтыг хэрэгжүүлэхэд 
шаардагдах хөрөнгө, санхүүгийн эх үүсвэрийг тодорхойлох асуудлаар санхүү, 
төсвийн асуудал эрхэлсэн төрийн захиргааны төв байгууллага болон үндэсний 
хөгжлийн бодлого, төлөвлөлтийн асуудал эрхэлсэн төрийн захиргааны 
байгууллагын чиг үүрэг давхардаж байна. 

Хөгжлийн бодлого, төлөвлөлт, түүний удирдлагын тухай хуулийн 9 дүгээр 
зүйлийн 9.4.4-т Үндэсний хөгжлийн бодлого, төлөвлөлтийн асуудал эрхэлсэн 
төрийн захиргааны байгууллагын нэгэн чиг үүргийг Монгол Улсын урт хугацааны 
хөгжлийн бодлого, Монгол Улсыг хөгжүүлэх таван жилийн үндсэн чиглэл, 
Засгийн газрын үйл ажиллагааны хөтөлбөр, Хөгжлийн зорилтот хөтөлбөрийн 
зорилго, зорилтыг хэрэгжүүлэхэд шаардагдах хөрөнгө, санхүүгийн эх үүсвэрийг 
тодорхойлох гэж заасан нь санхүү, төсвийн асуудал эрхэлсэн төрийн захиргааны 
төв байгууллагын эрхлэх асуудалтай давхардаж байна.

Шийдлийн санал:

• Санхүү, төсвийн асуудал эрхэлсэн төрийн захиргааны төв 
байгууллагын зүгээс төсвийн тусгай шаардлагад нийцүүлэн 
холбогдох хугацаанд хамаарах улсын хөгжлийн төлөвлөгөөг 
боловсруулахад баримтлах санхүүжилтийн дээд хэмжээг тогтоох;

Асуудал 5: Хуульд нэг жилийн хугацаанд хэрэгжүүлэх хөгжлийн төлөвлөлтийн 
баримт бичигтэй холбоотой хариуцлагын асуудлуудыг тодорхой тусгаагүй 
байна. 

Хөгжлийн бодлого, төлөвлөлт, түүний удирдлагын тухай хуулийн 24 дүгээр зүйлд 
хууль тогтоомж зөрчигчдөд хүлээлгэх хариуцлагын талаар заасан боловч дунд 
хугацааны баримт бичигт төвлөрч, богино хугацааны буюу нэг жилийн хугацаанд 
хэрэгжүүлэх хөгжлийн төлөвлөлтийн баримт бичигтэй холбоотой хариуцлагын 
зохицуулалт орхигдсон.

Шийдлийн санал:

• Хөгжлийн бодлого, төлөвлөлт, түүний удирдлагын тухай хуульд 
богино хугацааны буюу нэг жилийн хугацаанд хэрэгжүүлэх 
хөгжлийн төлөвлөлтөд тусгасан арга хэмжээний зорилтот үр 
дүнг тооцох, гүйцэтгэлийг нь үнэлэх, төсвийн боловсруулалттай 
уялдуулан шаардлагатай санхүүжилтийн дүнг тооцох, хуулийн 
хэрэгжилтийг хангах чиглэлээр хариуцлага алдсан этгээдэд 
хүлээлгэх хариуцлагын талаарх нарийвчилсан зохицуулалтыг 
нэмэн тусгах, шаардлагатай гэж үзвэл хамаарах нэмэлт, 
өөрчлөлтийг Төсвийн тухай хууль болон холбогдох бусад хууль, 
тогтоомжид оруулах; 

• Үндэсний хөгжлийн бодлого, төлөвлөлтийн асуудал эрхэлсэн 
төрийн захиргааны байгууллага нь санхүүжилтийн дээрх 
хэмжээнд багтаан төрийн захиргааны төв болон холбогдох 
төрийн захиргааны байгууллагаас ирүүлсэн хөгжлийн бодлогын 
баримт бичигт оруулах саналыг эрэмбэлэн холбогдох баримт 
бичигт тусгах;

• Шаардлагатай гэж үзвэл дунд хугацааны төсвийн хүрээний 
мэдээллийн цаг хугацааны хамрах огноог хөгжлийн бодлого, 
төлөвлөлтийн баримт бичгийн цаглавартай нийцүүлэх;

Асуудал 6: Улсын хөгжлийн жилийн төлөвлөгөө нь дунд хугацааны төсвийн 
хүрээний мэдэгдлийг дагуулах бус, түүнийг дагах чанартай байна.

Төсвийн тогтвортой байдлын тухай хуулийн 7 дугаар зүйлийн 7.3-т Төсвийн 
төсөл боловсруулах, батлах, батлагдсан төсөвт нэмэлт, өөрчлөлт оруулахдаа 
дунд хугацаа (дараа жилийн болон түүний дараах дараалсан хоёр жилийг 
хамарсан төсвийн гурван жил)-ны төсвийн хүрээний мэдэгдэлд нийцүүлнэ, мөн 
зүйлийн 7.4-т Энэ хуульд зааснаас бусад тохиолдолд төсвийн тусгай шаардлагыг 
баримтлахгүйгээр дунд хугацааны төсвийн хүрээний мэдэгдэл боловсруулах, 
батлах болон дунд хугацааны төсвийн хүрээний мэдэгдэлд нийцүүлэхгүйгээр 
төсвийн төсөл боловсруулах, батлах, батлагдсан төсөвт нэмэлт, өөрчлөлт 
оруулахыг хориглоно гэж тус тус заасныг үзвэл Улсын хөгжлийн төлөвлөгөө нь 
дунд хугацааны төсвийн хүрээний мэдэгдэлтэй нийцсэн байх шаардлага үүсэж 
байна. Цаашилбал дунд хугацааны төсвийн хүрээний мэдэгдэл нь улсын төсвийн 
санхүүжилтээр дамжуулан албан бусаар богино, дунд хугацаан дахь хөгжлийн 
бодлого, төлөвлөлтийн тулгуур баримт бичгийн нэг гэж ойлгогдож байна. 
Өөрөөр хэлбэл, Монгол Улсын богино хугацаанд баримтлах хөгжлийн баримт 
бичиг болох Улсын хөгжлийн жилийн төлөвлөгөө нь дунд хугацааны төсвийн 
хүрээний мэдэгдлийг дагуулах бус түүнийг дагах чанартай байна.

Шийдлийн санал: 

• Дунд хугацааны төсвийн хүрээний мэдэгдлийн цаг хугацааны 
хамрах хүрээг богино хугацааны буюу дөрвөн жилийн хугацаанд 
хэрэгжүүлэх хөгжлийн төлөвлөлтийн баримт бичигтэй нийцүүлэн 
дөрвөн жилээр тогтоох; 

• Мөн дунд хугацааны төсвийн хүрээний мэдэгдэлд тооцсон 
санхүүжилтийн бололцоонд нийцүүлэн богино хугацааны буюу 
дөрвөн жилийн хугацаанд хэрэгжүүлэх хөгжлийн төлөвлөлтийн 
баримт бичиг боловсруулах;

2022 ОНЫ ТӨСВИЙН ТУХАЙ ХУУЛИЙН ТӨСЛИЙН УЯЛДАА

Асуудал 7: Улсын хөгжлийн жилийн төлөвлөгөөнд багтсан арга хэмжээний 
санхүүжилтийн төсөвт дүнг илүү оновчтой тооцох шаардлагатай байна. 

Хөгжлийн бодлого, төлөвлөлт, түүний удирдлагын тухай хуулийн 18 дугаар 
зүйлийн 18.1-д зааснаар Төрийн захиргааны төв болон холбогдох төрийн 
захиргааны байгууллага нь өөрийн эрхлэх асуудлын хүрээнд үйл ажиллагаа 
явуулдаг төсвийн болон нутгийн захиргааны байгууллага, төрийн өмчийн болон 
хувийн хэвшлийн аж ахуйн нэгжийн саналыг нэгтгэн боловсруулж, жил бүрийн 
3 дугаар сарын 1-ний дотор үндэсний хөгжлийн бодлого, төлөвлөлтийн болон 
санхүү, төсвийн асуудал эрхэлсэн төрийн захиргааны төв байгууллагад ирүүлнэ. 
Мөн хуулийн зохицуулалтаар Улсын хөгжлийн жилийн төлөвлөгөөнд тусгагдсан 
арга хэмжээний төсөв, хөрөнгийн эх үүсвэрийг хянаж, тэдгээрийг хэрэгжүүлэхэд 
шаардагдах хөрөнгө, санхүүгийн эх үүсвэрээр хангах нь санхүү, төсвийн асуудал 
эрхэлсэн төрийн захиргааны төв байгууллагын чиг үүрэг болно. 

Үүнээс үзвэл Улсын хөгжлийн жилийн төлөвлөгөөний төсөлд тусгагдсан арга 
хэмжээний санхүүжилтийн төсөвт дүнд хяналт тавих, батлагдсан төлөвлөгөөг 
улсын төсөвт тусгах нь тус байгууллагын үүрэг гэж ойлгогдож байна. Гэвч 
санхүүжилтийн төсөвт дүнд их хэмжээний зөрүү үүсэж байгаагийн зэрэгцээ 
Монгол Улсын 2022 оны хөгжлийн төлөвлөгөөнд тусгагдсан арга хэмжээ улсын 
төсөвт хангалтгүй туссан гэвэл дээрх үүргээ санхүү, төсвийн асуудал эрхэлсэн 
төрийн захиргааны төв байгууллага хангалтгүй биелүүлж байна гэж үзэж байна.

Шийдлийн санал: 

Асуудал 5-ын харгалзах шийдлийн саналтай адил. 

• Хөгжлийн бодлого, төлөвлөлт, түүний удирдлагын тухай хуульд 
богино хугацааны буюу нэг жилийн хугацаанд хэрэгжүүлэх 
хөгжлийн төлөвлөлтөд тусгасан арга хэмжээний зорилтот үр 
дүнг тооцох, гүйцэтгэлийг нь үнэлэх, төсвийн боловсруулалттай 
уялдуулан шаардлагатай санхүүжилтийн дүнг тооцох, хуулийн 
хэрэгжилтийг хангах чиглэлээр хариуцлага алдсан этгээдэд 
хүлээлгэх хариуцлагын талаарх нарийвчилсан зохицуулалтыг 
нэмэн тусгах, шаардлагатай гэж үзвэл хамаарах нэмэлт, 
өөрчлөлтийг Төсвийн тухай хууль болон холбогдох бусад хууль, 
тогтоомжид оруулах;

ШИГТГЭЭ. ХӨГЖЛИЙН БОДЛОГЫН ТӨЛӨВЛӨЛТИЙГ 
САНГИЙН БОДЛОГОТОЙ УЯЛДУУЛАХ ЧИГЛЭЛЭЭРХ 

ОЛОН УЛСЫН ТУРШЛАГААС

Улс орны хөгжлийн асуудал нь урт хугацааны асуудал бөгөөд 
цаг хугацааны цаглаварт хамаарах зорилго, зорилтын дагуу урт 
хугацааны зорилгоос дунд хугацааг дайран богино хугацааны 
зорилт хүртэл салаалан хуваагддаг. Үндсэн зорилгоос салаалсан 
богино хугацааны тэдгээр олон зорилтыг санхүүжилтийн бололцоонд 
багцлан хэрэгжилтийг нь хангах хүчин зүйл бол улсын төсөв болно. 
Иймээс ч хөгжлийн бодлого, төлөвлөлтийг төсвийн үйл ажиллагаатай 
оновчтой уялдуулан хөгжлийн зорилгодоо хамгийн үр дүнтэй, үр 
ашигтай байдлаар хэрхэн хүрэх вэ гэдэг нь улс орны хөгжлийн 
түвшнээс үл хамааран аль ч орны бодлого боловсруулагчдын хувьд 
томоохон сорилт билээ. Хэдийгээр энэ асуудлыг бүрэн шийдвэрлэсэн 
аль ч улсад шууд ашиглах төгс шийдэл байхгүй боловч улс орнуудын 
туулсан зам, хуримтлуулсан туршлагаас үндэслэн нийтлэг чиглэл 
тогтоох нь боломжгүй зүйл биш юм. 

ДҮРСЛЭЛ 2. ХӨГЖЛИЙН БОДЛОГО, ТӨЛӨВЛӨЛТ ХИЙГЭЭД 
УЛСЫН ТӨСӨВ

Хөгжлийн 
бодлого, 

төлөвлөлт

Дунд 
хугацааны 

төсвийн 
хүрээний 
мэдэгдэл

Үр дүнд суурилсан 
төсвийн төлөвлөлт

2022 ОНЫ ТӨСВИЙН ТУХАЙ ХУУЛИЙН ТӨСЛИЙН УЯЛДАА

Хураангуйлбал, дээрх ээдрээт ажлыг бид 1) Дунд хугацааны төсвийн 
хүрээний мэдэгдэл (Medium-term expenditure framework); 2) Хөгжлийн 
бодлого, төлөвлөлт; 3) Үр дүнд суурилсан төсвийн төлөвлөлт (Per-
formance-based budgeting) гэсэн өөр хоорондоо харилцан хамаарал 
бүхий гурван хүрээнд авч үзэж болно. 

Дунд хугацааны төсвийн хүрээний мэдэгдэл

Өмнө дурдсанчлан хөгжлийн бодлого нь урт хугацааг хамардаг 
онцлогтой бол улсын төсөв нь тухайн жилийн асуудлыг санхүүжүүлэхэд 
төвлөрдөг. Иймээс энэ хоёр үйл ажиллагааны цаг хугацааны зөрүүг 
арилгах үүднээс Дунд хугацааны төсвийн хүрээний мэдэгдэл хэмээх 
3-4 жилийн хугацааг хамарсан улсын төсвийн санхүүжилтийн 
төсөөллийг боловсруулдаг. Энэ баримт бичгийг боловсруулcнаар 
төсвийн санхүүжилтийн боломжийг нэг жилийн хугацаанаас даван 
3-4 жилийн хугацаанд тоймлон тооцох боломжтой болно. 

Хөгжлийн бодлого, төлөвлөлт

Дунд хугацааны төсвийн хүрээний мэдээлэлд үндэслэж тухайн онууд 
дахь улсын төсвийн санхүүжилтийн бололцоонд нийцүүлэн оногдсон 
хугацаан дахь улсын хөгжлийн зорилгыг хангахад чиглэгдэх арга 
хэмжээ бүрээр шаардлагатай санхүүжилтийн дүнг тодорхойлон, үр 
дүн нь хэмжигдэхүйц байдлаар төлөвлөнө. 

Үр дүнд суурилсан төсвийн төлөвлөлт

Улсын төсвөөр дамжуулан шийдвэрлэхээр зорьж буй асуудлууд 
буюу хүрэхээр төлөвлөж буй үр дүнг тодорхойлон (Энэ нь улс орны 
хөгжлийн бодлоготой уялдсан байх учиртай) тэдгээрийг шийдвэрлэх 
буюу төлөвлөсөн үр дүнд хүрэхэд төсвийн санхүүжилтийг чиглүүлэн, 
хэрэгжилтийг нь тухай бүр хянан тогтмол үнэлгээ хийх замаар улсын 
төсвийн санхүүжилтийн үр ашиг болоод улс орны хөгжлийн бодлогын 
хэрэгжилтийг давхар хангана. 

ЕРӨНХИЙ ШИЙДЛИЙН САНАЛ5

Судлаачийн хувьд одоо хүчин төгөлдөр мөрдөгдөж буй эрх зүйн 
зохицуулалтын хүрээнд томоохон өөрчлөлт хийлгүйгээр доорх дарааллын 
дагуу Улсын хөгжлийн жилийн төлөвлөгөө боловсруулах ажлыг илүү үр 
дүнтэйгээр зохион байгуулж болно гэж үзэж байна (Дүрслэл 3-ыг үзнэ үү). 
Үүнд: 

• Санхүү, төсвийн асуудал эрхэлсэн төрийн захиргааны төв 
байгууллага нь төсвийн тусгай шаардлага, дунд хугацааны төсвийн 
хүрээний мэдэгдэлд нийцүүлэн тухайн оны Улсын хөгжлийн жилийн 
төлөвлөгөөг боловсруулахад баримтлах санхүүжилтийн дээд 
хэмжээний мэдээллийг Үндэсний хөгжлийн бодлого, төлөвлөлтийн 
асуудал эрхэлсэн төрийн захиргааны төв байгууллагад хүргүүлнэ. 

• Төрийн захиргааны төв болон төрийн захиргааны холбогдох 
байгууллага нь өөрийн эрхлэх асуудлын хүрээнд үйл ажиллагаа 
явуулдаг төсвийн болон нутгийн захиргааны байгууллага, төрийн 
өмчийн болон хувийн хэвшлийн аж ахуйн нэгжийн саналыг нэгтгэн 
боловсруулж, Үндэсний хөгжлийн бодлого, төлөвлөлтийн асуудал 
эрхэлсэн төрийн захиргааны төв байгууллагад ирүүлнэ.

• Үндэсний хөгжлийн бодлого, төлөвлөлтийн асуудал эрхэлсэн 
төрийн захиргааны байгууллага нь үндэсний хөгжлийн хүрээлэн, 
эрдэм шинжилгээний байгууллага, их, дээд сургууль, төрийн 
захиргааны бусад төв байгууллага, мэргэжлийн холбоод, хувийн 
хэвшлийн хуулийн этгээдийг оролцуулан Улсын хөгжлийн жилийн 
төлөвлөгөөний урьдчилсан төслийг боловсруулж, төсөлд тусгагдсан 
улсын болон орон нутгийн төсөв, гадаадын зээл, тусламж, Засгийн 
газрын гадаад, дотоод үнэт цаас, концессын гэрээгээр санхүүжигдэх

5  Судлаачийн зүгээс Дунд хугацааны төсвийн хүрээний мэдэгдлийн цаг хугацааны 
хамрах хүрээг богино хугацааны буюу дөрвөн жилийн хугацаанд хэрэгжүүлэх 
хөгжлийн төлөвлөлтийн баримт бичигтэй нийцүүлэн дөрвөн жилээр тогтоож, 
төсвийн цаглаврын хувьд Дунд хугацааны төсвийн хүрээний мэдэгдлээр тооцсон 
санхүүжилтийн бололцоонд тулгуурлан дөрвөн жилийн хугацаанд хэрэгжүүлэх 
хөгжлийн төлөвлөлтийн баримт бичгийг боловсруулдаг байх нь тухайн оноорх 
улсын хөгжлийн төлөвлөгөөний хэрэгжилтийг хангахад чухал ач холбогдолтой 
гэж үзэж байна. Энэ нь төсвийн бодлого, төлөвлөлтийн үйл ажиллагаанд зарчмын 
чанартай, томоохон өөрчлөлт оруулах учир цаг хугацааны хувьд энэ удаагийн 
судалгаагаар одоо байгаа эрх зүйн орчны хүрээнд авч, хэрэгжүүлж болох богино 
хугацааны шийдэлд төвлөрлөө.

 арга хэмжээний төсөв, хөрөнгийн эх үүсвэрийг хянаж, тэдгээрийг 
хэрэгжүүлэхэд шаардагдах хөрөнгө, санхүүгийн эх үүсвэрийг 
баталгаажуулахаар Санхүү, төсвийн асуудал эрхэлсэн төрийн 
захиргааны төв байгууллагад илгээнэ. 

• Үндэсний хөгжлийн бодлого, төлөвлөлтийн асуудал эрхэлсэн төрийн 
захиргааны байгууллага нь Санхүү, төсвийн асуудал эрхэлсэн төрийн 
захиргааны төв байгууллагаас тухайн оны Улсын хөгжлийн жилийн 
төлөвлөгөөний урьдчилсан төсөлд өгсөн саналд үндэслэн нэмэлт, 
өөрчлөлтийг тусгана.

• Үндэсний хөгжлийн бодлого, төлөвлөлтийн асуудал эрхэлсэн төрийн 
захиргааны байгууллага нь Улсын хөгжлийн жилийн төлөвлөгөөний 
төслийг эцэслэн боловсруулж, Засгийн газарт хүргүүлнэ. 

• Засгийн газар Улсын хөгжлийн жилийн төлөвлөгөөний биелэлт 
болон дараа жилийн төлөвлөгөөний төслийг Улсын Их Хуралд өргөн 
мэдүүлнэ.

• Улсын Их Хурал Улсын хөгжлийн жилийн төлөвлөгөөг батална. 

• Улсын Их Хурлаас баталсан Улсын хөгжлийн жилийн төлөвлөгөөний 
дагуу Санхүү, төсвийн асуудал эрхэлсэн төрийн захиргааны төв 
байгууллага нь дунд хугацааны төсвийн хүрээний мэдэгдэл болон 
улсын төсвийн бусад баримт бичгийн төслийг боловсруулна.

ДҮРСЛЭЛ 3. УЛСЫН ХӨГЖЛИЙН ЖИЛИЙН ТӨЛӨВЛӨГӨӨ 
БОЛОВСРУУЛАХ ҮЕ ШАТ

(Судлаачийн санал)

УЛСЫН ИХ ХУРАЛ

Үндэсний хөгжлийн 
хүрээлэн, эрдэм 
шинжилгээний 

байгууллага, бусад

Тухайн оны Улсын хөгжлийн 
жилийн төлөвлөгөөний төслийн 
Засгийн газарт илгээх хувилбар

Төлөвлөгөөнд 
тусгах төсвийн 
болон нутгийн 

захиргааны 
байгууллага, 

төрийн өмчийн 
болон хувийн 
хэвшлийн аж 

ахуйн нэгжийн 
нэгтгэсэн 

санал

Тухайн 
оны Улсын 
хөгжлийн 
жилийн 
төлөвлөгөөнд 
нийцүүлэн 
боловсруулсан 
Улсын төсвийн 
баримт 
бичгийн 
төслүүд

Тухайн оны 
Улсын хөгжлийн 

жилийн 
төлөвлөгөөг 

нийцүүлэн 
боловсруулахад

баримтлах 
санхүүжилтийн 

дээд хэмжээний 
талаарх 

мэдээлэл

Тухайн оны 
Улсын хөгжлийн 

жилийн 
төлөвлөгөөний 

төсөл

Санал, зөвлөмж

Санал, зөвлөмж

Тухайн оны Улсын хөгжлийн жилийн 
төлөвлөгөөний төслийн Улсын Их Хуралд 

өргөн мэдүүлэх хувилбар

Улсын Их Хурлаас 
баталсан тухайн оны 

Улсын хөгжлийн 
жилийн төлөвлөгөө

Төрийн захиргааны 
төв болон төрийн 

захиргааны холбогдох 
байгууллага

2

1

4 3

5

6
7

8

САНХҮҮ, ТӨСВИЙН 
АСУУДАЛ ЭРХЭЛСЭН 

ТӨРИЙН ЗАХИРГААНЫ 
ТӨВ БАЙГУУЛЛАГА

ҮНДЭСНИЙ 
ХӨГЖЛИЙН БОДЛОГО, 

ТӨЛӨВЛӨЛТИЙН 
АСУУДАЛ ЭРХЭЛСЭН 

ТӨРИЙН ЗАХИРГААНЫ 
ТӨВ БАЙГУУЛЛАГА

ЗАСГИЙН ГАЗАР

ХАВСРАЛТ 1

ХҮСНЭГТ 2. УЛСЫН ХӨГЖЛИЙН ЖИЛИЙН ТӨЛӨВЛӨГӨӨТЭЙ ХОЛБОГДОХ 
ЭРХ ЗҮЙН ЗОХИЦУУЛАЛТЫН ЗАРИМ ЗААЛТЫН МЭДЭЭЛЭЛ

ЭРХ ЗҮЙН БАРИМТ 
БИЧГИЙН ЗААЛТУУД ЗОХИЦУУЛАЛТ

1
Монгол Улсын Үндсэн 

хуулийн 25 дугаар 
зүйлийн 25.7:

Улсын Их Хурал төрийн дотоод, гадаад бодлогын 
аль ч асуудлыг санаачлан хэлэлцэж болох бөгөөд 
дараах асуудлыг өөрийн онцгой бүрэн эрхэд 
хадгалж шийдвэрлэнэ.
Хөгжлийн бодлого, төлөвлөлт тогтвортой байна.

2
Монгол Улсын Засгийн 
газрын тухай хуулийн 
8 дугаар зүйлийн 8.3:

Эдийн засгийн хөгжил, шинжлэх ухаан, 
технологийн нэгдсэн бодлого боловсруулж 
хэрэгжүүлэх талаарх Засгийн газрын бүрэн эрх: 
Монгол Улсын урт хугацааны хөгжлийн бодлого, 
Хөгжлийн зорилтот хөтөлбөр, Засгийн газрын үйл 
ажиллагааны хөтөлбөр, Монгол Улсыг хөгжүүлэх 
таван жилийн үндсэн чиглэл, Улсыг хөгжүүлэх 
жилийн төлөвлөгөө, улсын төсвийн биелэлтийг 
хангах ажлыг төрийн захиргааны төв болон нутгийн 
захиргааны байгууллагаар дамжуулан зохион 
байгуулна.

Монгол Улсын Засгийн 
газрын тухай хуулийн 

20 дугаар зүйлийн 
20.5.2:

Засгийн газрын гишүүн доор дурдсан хүрээний 
бодлогын төлөвлөлт, боловсруулалт, удирдлага, 
зохицуулалт болон дүн шинжилгээ хийх, үнэлгээ 
өгөх ажлыг эрхэлнэ. Монгол Улсын сайд, Засгийн 
газрын Хэрэг эрхлэх газрын дарга:

• хөгжлийн бодлого, төлөвлөлт;
• эдийн засгийн тэргүүлэх чиглэл, салбарыг 

тодорхойлж, салбар, дэд бүтцийн зохистой 
харьцааг тогтоох асуудал;

• хөрөнгө оруулалтын нэгдсэн бодлого;
• гадаадын хөрөнгө оруулалтын бодлого, 

зохицуулалт, бүртгэл;
• харилцаа холбоо, мэдээллийн технологийн 

асуудал;
• Засгийн газрын шийдвэрийн биелэлт;
• Засгийн газрын дотоод мэдээлэл;
• Засгийн газраас Улсын Их Хуралтай харилцах 

асуудал;

• төрийн албаны хүний нөөцийн асуудал;
• орон нутгийн хөгжлийн нэгдсэн бодлого;
• орон нутгийн засаг захиргааны зохион 

байгуулалт, удирдлага;
• Засаг даргын үйл ажиллагааг удирдлага, 

зохицуулалтаар хангах асуудал;
• иргэдийн Төлөөлөгчдийн Хуралд үзүүлэх 

мэргэжил, арга зүйн туслалцаа;
• агаарын бохирдлын эсрэг үйл ажиллагаа 

хэрэгжүүлэх асуудал.

Монгол Улсын Засгийн 
газрын тухай хуулийн 

20 дугаар зүйлийн 
20.5.6: 

Засгийн газрын гишүүн доор дурдсан хүрээний 
бодлогын төлөвлөлт, боловсруулалт, удирдлага, 
зохицуулалт болон дүн шинжилгээ хийх, үнэлгээ 
өгөх ажлыг эрхэлнэ. Сангийн сайд:
• макро эдийн засгийн бодлогын төлөвлөлт, 

зохицуулалт, санхүүгийн зах зээл, төсвийн 
орлого, зарлага, өрийн удирдлагын асуудал;

• нэгдсэн төсвийн талаарх судалгаа, төлөвлөлт;
• улсын эдийн засаг, нийгмийн хөгжлийн үндсэн 

чиглэлийн асуудал;
• төсвийн хөрөнгө оруулалтын бодлого, 

зохицуулалт, санхүүжилтийн үйл ажиллагаа;
• улсын болон орон нутгийн төсвийн 

зарцуулалтын хяналт;
• зээл, тусламжийн нэгдсэн бодлого;
• нягтлан бодох бүртгэлийн бодлого;
• гаалийн бодлого;
• татварын бодлого;
• даатгалын бодлого;
• хилийн боомтын хөгжлийн асуудал;
• төрийн болон орон нутгийн өмчийн хөрөнгөөр 

бараа, ажил, үйлчилгээ худалдан авах бодлого;
• агаарын бохирдлын эсрэг үйл ажиллагаа 

хэрэгжүүлэх асуудал.

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 6.1:

Хөгжлийн бодлого, төлөвлөлтийн баримт бичиг нь 
дэвшүүлсэн зорилго, зорилтоо хангахад чиглэгдсэн, 
харилцан уялдаа бүхий дараах төрөлтэй байна:

• 6.1.1. урт хугацааны;
• 6.1.2. дунд хугацааны;
• 6.1.3. богино хугацааны.

Хүснэгт 2. Үргэлжлэл

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 6.9:

Богино хугацааны буюу нэг жилийн хугацаанд 
хэрэгжүүлэх хөгжлийн төлөвлөлтийн баримт 
бичигт Улсын хөгжлийн жилийн төлөвлөгөө, улсын 
төсөв, Аймаг, нийслэл, хотын хөгжлийн жилийн 
төлөвлөгөө, Орон нутгийн төсөв хамаарна.

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 6.10:

Нэг жилийн хугацаанд хэрэгжүүлэх хөгжлийн 
төлөвлөлтийн баримт бичиг нь дараах шаардлагыг 
хангасан байна:

• 6.10.1. Монгол Улсыг хөгжүүлэх таван жилийн 
үндсэн чиглэл, Аймаг, нийслэл, хотыг хөгжүүлэх 
таван жилийн үндсэн чиглэл, Засгийн газрын 
болон Засаг даргын үйл ажиллагааны хөтөлбөрт 
тусгасан зорилт, арга хэмжээг хэрэгжүүлэхээр 
боловсруулсан байх;

• 6.10.2. санхүүжилтийн баталгаат эх үүсвэртэй, 
хариуцах эзэнтэй, техник, эдийн засгийн 
үндэслэл, зураг төсөв нь батлагдсан тухайн 
жилд хэрэгжих төсөл, арга хэмжээний задаргаа 
байх;

• 6.10.3. улсын төсөв нь Улсын хөгжлийн жилийн 
төлөвлөгөөг хэрэгжүүлэхэд чиглэсэн байх;

• 6.10.4. орон нутгийн төсөв нь Аймаг, нийслэл, 
хотын хөгжлийн жилийн төлөвлөгөөг 
хэрэгжүүлэхэд чиглэсэн байх.

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 9.2.7:

Хөгжлийн бодлого, төлөвлөлтөд оролцогчийн 
эрх, үүргийн хүрээнд Улсын Их Хурлын бүрэн эрх: 
Монгол Улсын урт хугацааны хөгжлийн бодлого, 
Монгол Улсыг хөгжүүлэх таван жилийн үндсэн 
чиглэл, Хөгжлийн зорилтот хөтөлбөр, Улсын 
хөгжлийн жилийн төлөвлөгөө, Засгийн газрын үйл 
ажиллагааны хөтөлбөрийн биелэлтийг хэлэлцэж, 
шаардлагатай бол Засгийн газарт чиглэл өгөх, 
холбогдох албан тушаалтанд хариуцлага тооцох 
саналыг Ерөнхий сайдад хүргүүлэх.

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 9.2.8:

Хөгжлийн бодлого, төлөвлөлтөд оролцогчийн 
эрх, үүргийн хүрээнд Улсын Их Хурлын бүрэн 
эрх: Хөгжлийн бодлого, төлөвлөлтийн баримт 
бичгүүдийн гүйцэтгэлийн үр дүнгээс хамаарч 
Засгийн газрын үйл ажиллагаанд үнэлгээ өгөх, 
дүгнэлт гаргах, шаардлагатай бол Монгол Улсын 
Үндсэн хуулийн Дөчин гуравдугаар зүйлд заасны 
дагуу Ерөнхий сайдыг огцруулах саналыг гаргах.

Хүснэгт 2. Үргэлжлэл

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 9.4: 

Үндэсний хөгжлийн бодлого, төлөвлөлтийн асуудал 
эрхэлсэн төрийн захиргааны байгууллагын чиг 
үүрэг:
• 9.4.1. хөгжлийн бодлого, төлөвлөлтийн үйл 

ажиллагааг улс, салбар, салбар хоорондын 
болон бүс болон орон нутгийн хэмжээнд нэгтгэн 
зохион байгуулж, нэгдсэн арга зүй, удирдлага, 
зохион байгуулалтаар хангах;

• 9.4.2. Засгийн газраас өгсөн чиглэлийн дагуу энэ 
хуулийн 4.1.4, 4.1.5, 4.1.6, 4.1.8, 4.1.10, 4.1.11-д 
заасан баримт бичгийн төслийг энэ хуульд заасан 
зарчим, шаардлагыг баримтлан боловсруулж, 
Засгийн газарт танилцуулах;

• 9.4.3. макро эдийн засгийн бодлого болон 
хөгжлийн бодлого, төлөвлөлтийн асуудлыг 
салбар хооронд шууд удирдан зохион байгуулах 
бөгөөд улсын төсвийн төсөл Монгол Улсын урт 
хугацааны хөгжлийн бодлого, Монгол Улсыг 
хөгжүүлэх таван жилийн үндсэн чиглэл, Улсын 
хөгжлийн жилийн төлөвлөгөөнд нийцэж байгаа 
эсэх асуудлаар зөвшөөрөл өгөх;

• 9.4.4. Монгол Улсын урт хугацааны хөгжлийн 
бодлого, Монгол Улсыг хөгжүүлэх таван жилийн 
үндсэн чиглэл, Засгийн газрын үйл ажиллагааны 
хөтөлбөр, Хөгжлийн зорилтот хөтөлбөрийн 
зорилго, зорилтыг хэрэгжүүлэхэд шаардагдах 
хөрөнгө, санхүүгийн эх үүсвэрийг тодорхойлох;

• 9.4.5. хөгжлийн бодлого, төлөвлөлтөд 
шаардлагатай мэдээлэл, судалгаа, тодорхой 
салбарын хөгжлийн асуудлаар санал, 
дүгнэлт, төлөвлөгөөний төслийг төрийн бүх 
шатны байгууллага болон холбогдох бусад 
байгууллагаас гаргуулан авах;

• 9.4.6. хөгжлийн бодлого, төлөвлөлтийн үйл 
ажиллагаанд шаардагдах журмын төслийг 
холбогдох яам, агентлаг, нутгийн захиргааны 
байгууллагатай хамтран боловсруулж, Засгийн 
газраар хэлэлцүүлэх;

• 9.4.7. хөгжлийн бодлого, төлөвлөлтийн 
баримт бичгийг боловсруулахад төрийн бүх 
шатны болон эрдэм шинжилгээ, судалгааны 
байгууллага, хувийн хэвшлийн төлөөллийг 
хангаж, их, дээд сургууль, мэргэжлийн холбоод, 
төрийн бус байгууллага, иргэний оролцоог 
хангах нөхцөлийг бүрдүүлэх;

• 9.4.8. хөгжлийн бодлого, төлөвлөлтийн 
мэргэшсэн, чадварлаг хүний нөөцийг бэлтгэх, 
чадавхжуулах;

• 9.4.9. хөгжлийн бодлого, төлөвлөлтийн баримт 
бичгийн бүртгэл хөтлөх журам, хөгжлийн 
бодлого, төлөвлөлтийн улсын хэмжээний 
мэдээллийн нэгдсэн сангийн журам батлах;

• 9.4.10. мэдээллийн нэгдсэн сан үүсгэх, ангилах, 
бүртгэл хөтлөх, мэдээллийн санг бүрдүүлэх, 
шинэчлэх, хянан үзэх, мэдээллийг эргэлтэд 
оруулах болон мэдээллийн сантай холбоотой 
бусад ажлыг эрхлэн гүйцэтгэх;

• 9.4.11. хөгжлийн бодлого, төлөвлөлтийн 
талаар баримтлах чиглэлийг тодорхойлох, 
хөгжлийн бодлого, төлөвлөлтийн баримт бичиг 
боловсруулахад нэгдсэн удирдлагаар хангах, 
арга зүйн зөвлөгөө өгөх;

• 9.4.12. Үндэсний хөгжлийн хүрээлэнгийн 
судалгаа, боловсруулалтын ажилд шаардагдах 
хөрөнгө, тоног төхөөрөмж, санхүү, боловсон 
хүчний нөөцөөр хангах;

• 9.4.13. хуульд заасан бусад.

Хөгжлийн бодлого, 
төлөвлөлт, түүний 
удирдлагын тухай 
хуулийн 6 дугаар 

зүйлийн 9.5:

Санхүү, төсвийн асуудал эрхэлсэн төрийн 
захиргааны төв байгууллагын хөгжлийн бодлого, 
төлөвлөлтийн талаарх чиг үүрэг:

• 9.5.1. улсын болон орон нутгийн төсвийн 
төлөвлөлтийг хөгжлийн бодлого, төлөвлөлттэй 
уялдуулах;

• 9.5.2. Монгол Улсын урт хугацааны хөгжлийн 
бодлого, Монгол Улсыг хөгжүүлэх таван жилийн 
үндсэн чиглэл, Засгийн газрын үйл ажиллагааны 
хөтөлбөр, Хөгжлийн зорилтот хөтөлбөрийн 
зорилго, зорилтыг хэрэгжүүлэхэд шаардагдах 
хөрөнгө, санхүүгийн эх үүсвэрээр хангах;

• 9.5.3. Улсын хөгжлийн жилийн төлөвлөгөөнд 
тусгагдсан арга хэмжээний төсөв, хөрөнгийн 
эх үүсвэрийг хянаж, тэдгээрийг хэрэгжүүлэхэд 
шаардагдах хөрөнгө, санхүүгийн эх үүсвэрээр 
хангах.

Хөгжлийн бодлого, 
төлөвлөлт, түүний 
удирдлагын тухай 
хуулийн 18 дугаар 

зүйлийн 18.2:

Үндэсний хөгжлийн бодлого, төлөвлөлтийн асуудал 
эрхэлсэн төрийн захиргааны байгууллага нь 
үндэсний хөгжлийн хүрээлэн, эрдэм шинжилгээний 
байгууллага, их, дээд сургууль, бусад төрийн 
захиргааны төв байгууллага, мэргэжлийн холбоод, 
хувийн хэвшлийн хуулийн этгээдийг оролцуулан 
Улсын хөгжлийн жилийн төлөвлөгөөний төслийг 
жил бүрийн 4 дүгээр сарын 25-ны өдрийн дотор 
боловсруулна.

Хөгжлийн бодлого, 
төлөвлөлт, түүний 
удирдлагын тухай 
хуулийн 20 дугаар 

зүйлийн 20.2:

Хөгжлийн бодлого, төлөвлөлтийн баримт бичгийг 
хэрэгжүүлэх санхүүжилт нь дараах эх үүсвэртэй 
байна:

• 20.2.1. улсын болон орон нутгийн төсөв;
• 20.2.2. гадаадын зээл, тусламж;
• 20.2.3. гадаад, дотоодын хөрөнгө оруулалт;
• 20.2.4. Засгийн газрын гадаад, дотоод үнэт цаас;
• 20.2.5. концессын гэрээ;
• 20.2.6. бусад эх үүсвэр.

Хүснэгт 2. Үргэлжлэл

